
(iii)
THU HMAHRUAI

Baptist Church of Mizoram chuan Baptisma
zawng pawlte zir tur ‘Baptisma Zirlai” uluk taka vawi
eng emaw zat a lo en nawna a siam that tawh hetia zir
theiha peih a lo ni leh ta hi a lawmawm hle a ni.

Zirlai bu hian Kristian nun bul intanna te leh
kohhran kalphung leh a tih tur te, kohhran serh leh sang
te, thlarau lam thil, Thlarau Thianghlim hnathawh te
atanga kan chan ve theih, Pathian fa, rinna kal tlanga
kan nih theihna chanchin te, ngaihnawm tak taka ziak
a ni.

Zirlaiten ngaihnawm ti tak leh tui taka an zir
theih nan zirtirtuten uluk takin zirlai bu hi zir hmasa
thin se. Pathian hnathawh mak tak, pian tharna an chan
theih nan tawngtaina nen zirtir ngei thin se, tih hi
Christian Education Department duh déan a ni.

Zirtirtu leh zirlaite Lalpan malsawm theuh che
u rawh se.

Rev. ZD. Rodingliana

Director,
Christian Education Deparment



(iv)
CHHUAHTU THUHMA

Sunday School-a Baptisma Pawl zirlai bu chu
Christian Education Department-in kum 2015, 2018 leh
2022-ah te a revise a. Kum 2022-a print a zawh hnuah
kum 2024-a zir tur atan tih thar a lo ni ve leh ta a ni.

Christian Education Text Book Sub-Committee-in
ngun tak leh uluk takin a en vek hnuah chhuah turin
Baptist Publication Board kutah a pe a. Kan Sunday
School zirlai bute hi vawi eng emaw zat chhuah nawn
tawh leh proof reading te pawh lo neih tawh a nih
avangin Baptist Publication Board chuan Team of Proof
Readers-te hnénah lehkhabu thar an en ang ém ni lo deuh
mah se, en nawn leh turin a pe a. Anniin an lo en nawn
ve leh vek a, hetiang hian Sunday School-a zir theih turin
tihchhuah a lo ni ta a ni.

Sunday School zirlaibu chhutna man pék leh hralh
chungchangah ruahmanna thar siam a ni a. Tan atang
chuan Baptist Literature Service-in zirlaibu chhut man an
pe ang a, a hrlhna man pawh an kutah a awm vek tawh
ang.

He Baptisma zirlai bu hi Baptisma pawl zirlai leh
zirtirtuten hlawk tak leh tangkai taka an hman theih nan
Baptist Publication Board chuan duhsakna kan hlan e.

o =2
I c =
Rev.Dr.Lalzarliana
Director, Literature & Printing
&

Editor, BCM Publication Board

BAPTISMA ZIRLAITE PSYCHOLOGY TLANGPUI

An taksa a thang danglam nasa, an zei lo.
Chuvangin, zei an ngai sang a, an zei lohna hmangin
sawisél suh.

Naupang anga dah an lawm lo; chuvangin, puitling
anga en an duh zawk.

Hriatnaah an thang nasa a, experience an la nei tlem;
chuvangin, lainatna (sympathy) nen ngaihsak rawh.
Rinhlelhna thinlung an nei lian a, thu zawhna an nei
reng; chuvangin, rinna dik nei turin tanpui la, Pathian
thutak kawhhmubh la, i chhan thei loh pawhin hnial
kher lovin a chhanna zawnpui rawh.

Sawisél an la na hle tih hria la, ngilnei leh lainat takin
rin tlakin awm la, sawisél ringawt suh.

Phirna (emotion) insiam nasat hun lai a ni a;
chuvangin, hla, music, thil siam (art)-te an
intihhlim nan buatsaihsak la, Pathian chibai bk
turin fuih rawh.

Mi elsén (sarcastic) an chin hun lai a ni a; chuvangin,
thu rorum leh chaldelh taka hneh tum suh. An
elsénna tam tak chu ngaihthah (ignore) la, thil hrilh
fiah turin inring reng rawh.

Mi dangte nena thawh ho an hlimpui a, an phuar
lai hun a ni. Chuvangin, an zinga tel vein phurpui
hram rawh.

Lehkhabu chhiar chakna an ngah a, IT an lawm;
chuvangin, lehkhabu tha chhiar tur hrilh la, IT hman
dan tha hrilh bawk rawh.

Nun innghahna dik an mamawh lai a ni a;
chuvangin, Isua Krista chu nun innghahna atan a
tawk zo a ni tih kawhhmuh la, an tana entawn tlakin
insiam rawh.

An ngainat leh rin zawngte chungah an rinawm em
em lai a ni. Chuvangin, an tan thian rinawmah insiam
la, bum ngai suh. Lal Isua kawhhmuh la, an tana
tling tawk leh rinawm a ni tih hrilh rawh.



(vi)
BAPTISMA CHANG TURTE THUTIAM

. Isua, Pathian Fapa chu sual avangin ka thih
aia thia hremhmun leh sual lak ata min
chhanchhuaktu a ni tih ka ring.

. Isua ka rin avangin, a thihna leh thawhlehna
tawmpuiin, sual thihsana nun thara nung ka
ni tih entir nan Baptisma ka chang ang.

. Min hmangaihtu Isua chu hmangaih ve
thungin, Ama hnénah ka inpumpék ang.

. Baptisma ka chan hnu chuan, Thlarau
Thianghlim tanpuiin, tawngka leh thiltih leh
awm danin Isua chawimawi ka tum ang a, a
ram tihzau nan theihtawpin ka bei ang.

. Pathian malsawmna ka dawn, sum leh pai
leh thil dangte atangin sawma pakhat pein a
ram zau nan, a chanpual tar ka siamsak
ang.

. Kohhran member puitling ka lo nih chuan
kohhranhote timualpho zawnga awm loh ka
tum ang a, kohhran hmasawnna tar leh thatna
tarin theihtawp ka chhuah ang.

. Pathian biak ina inkhawm te, a lehkhabu
chhiar te, tawngtaite taima taka tih zél ka
tum ang.

ZIRLAI 1

PATHIAN AWM THU

Bible : Gen. 1:1, Sam 19:1, Exod. 20:3
Thuvawn : “Mi a chuan, a rilruin,”’Pathian réng a
awm lo,” a ti a. An chhe zo va, thil tenawm tak an ti a;
tumah thil tha ti réeng an awm lo” (Sam. 14:1)

Thuhmahruai

[ rilruin “Pathian hi tu nge ni? Khawiah nge a awm?
Pathian hi a awm tak tak em?” tih te hi i zawt ngai em?
Mi thenkhat, harsatna leh beidawnna laka an duh anga
an fihlim theih loh avanga Pathian awm ring ta lo maite
an awm. Amaherawhchu, kan rin avanga Pathian hi
awma kan rin loh avanga awm leh ta lo mai a ni lo va.
Pathian hi a awm ngei zawk avangin a awm lohzia chhui
fiah tum chiam aiin, a awm ngei tih pawm mai hi a
hahdamthlak zawk. Sakhaw hrang hrang zirtirna pawhin
Pathian awm hi an hnial lo va. Kan Pathian leh kan
zawn dan erawh a inang lo.

Pathian hi a awm tih eng tin nge kan hriat theih ang?

Pathian a awm tih kan hriat theihnate:

1. Pathian inhriattirna atangin: Pathian
inpuanchhuahna, Bible leh a fapa, Isua Krista
atangin mihringten Pathian kan lo hre thei (Heb.
1:1&2). Bible ziaktu zawng zawng hian Pathian awm
thu an ringhlel lo (Josua. 3:10; Sam. 53:1; Isaia.
40:12-26; Jer. 10:10-16; Dan. 6:26; Rom.1:19; Heb.
11:6). Mihringin Pathian a lo hmuh a, a thinlung
lama thlamuanna leh lawmna a lo nei tlat maite hi
Pathian awmzia tilangtu a ni.

. Thil siamte atangin: Thil zawng zawng tobul chhui
hian siamtu a awm ngeia rinna kan nei theuh mai.
Chu mai ni lovin, hun bi dik taka ni leh thla leh arsi
an lo chhuak a, mumal taka thil siamte inrem dan
en hian siamtu leh enkawltu chu a awm ngei mai.
Chu chu Pathian a ni (Sam. 19:1, Johana. 1:1-3).
Khawvél thiamna hian thil tobul hi kawng hrang
hranga chhuiin, ngaih dan hrang hrang siam thin
mah sela, thil awm lo (engmah lo) atanga khawvél
leh a chhtinga thil awmte lo awm tan dan hi a chhui
chhuak thei chuang lo.

. Nunna atangin: Khawvél thiamna hi a sang tawh hlé
a. Damlo leh natna khirh tak takte tidam thin mah
se, vawiin thleng hian mihringin nunna an la siam
thei lo. Nunna hian tobul a nei ngei tih hi kan ring
vek a; chu chu Pathian a ni (Gen. 2:7, Sam. 36:9).

. Mihring chhia leh tha hriatna (conscience) atangin:
Hnam tinte hian Pathian thil ti thei tak awmin kan
ring theuh va. Engkim tobul leh tawp dan tar ngun
taka ngaihtuah hian bul leh tawp mumal tak nei
tarah kan ngai a. Chumia thu neitu ber chu awmin
kan ring bawk. Atheni khuaa mite pawh khan Pathian
chu tu nge tih hre lo mah se, Pathian a awm tih chu
an ring a, ‘Hriat loh pathian tan’an ti a (Tirh. 17:23).
Kan rilru chhingrilah hian Pathian awm rin tlatna
hi a awm a ni (Rom. 1:19).

. Pathiana thil awmte: Pathian chuan a thil siamten

an neih vé phak loh nihna ropui leh danglam bik a
nei a. Chungte chu-

Khawi kipa awm theihna (Omnipresence):
Pathian chu hun leh hmunin a khuahkhirh ve lo
va, lei leh van a luah khat a ni ber (Tirh. 7:49). A
thil siam zawng zawngte chungah a awm a, a bik
takin ringtute hnenah a chéng a ni (Sam. 139:7;
Exod. 33:15-17; Jer. 23:24). Chuvangin Pathian
chu khawi hmun atang pawhin kan be thei a ni.

Engkim hriat theihna (Omniscience): Pathian
chuan thil kal tawh, awm meék leh lo la awm tar
leh mihring ngaihtuahna zawng zawngte, hmun
hrang hranga mi pawh a rualin a hre thei vek a
ni (Isaia. 41:21-23; Thuf. 15:3).

Engkim tihthethna (Omnipotence): Pathian chuan
engkim a ti thei a, tih theih loh a nei lo.
Amaherawhchu, engkim a ti vek 1ém lo. A mizia
kalhin emaw keini thuin emaw thil a ti lo va, ama
duh angin thil dik leh tha ber a hun takah a ti
thin (Job. 42:2; Sam. 115:3; Matt. 19:26).

Tlangkawmna

Héng kan sawi bakah hian kan inpawl hona te, kan
tawngtaina min ngaihthlaksak leh chhansak thin atang te,
a thu leh hlaa min pawlna leh mi sual tak takte nun tha
leh thianghlima a chantir atangtein Pathian hi a awm a,
hna a thawk ngei a ni tih ringtuten kan hre thei bawk a.
Kan thatna tar leh ama duh angin engkim a ti thin a ni.

Zawhna:

1.
2.

3.

Pathian hi a awm ngei i ring em?

Pathian a awm ngei tih engtin nge kan hriat theih
ang?

Pathiana thil awm danglam bikte kha engte nge ni?

ZIRLAI 2

PATHIAN
Bible : Deut. 6:4, Johana. 1:14, 4:24; I Kor. 8:6
Thuvawn : Atirin Thu a awm, Thu chu Pathian

hnénah a awm, Thu chu Pathian a ni . (Johana. 1:1)

Thuhmahruai

Pathian chu pakhat a ni kan tih rual hian kan
rilruah Pa, Fapa leh Thlarau Thianghlim a lo lang nghal
awm e. Hei hi Bible min zirtir dan pawh a ni. He Pathian
nihna ril tak, sawi fiah mai harsa, rilru lama chiang tlat
si hi kan zir ho dawn a ni.

1. Pathian pakhata mi nung pathum: Pathiana mi nung
pathum awm hi ‘Trinity’ tia sawi a ni a. Pathian pathum
sawina a ni lo. ‘Trinity’ tih tak hi Bible-ah a awm lo a.
Pathian hming ni lovin, Pathian pakhata mi nung pathum
sawina tawngkam a ni. Chu’ng mi nung pathumte chu
Pa leh Fapa leh Thlarau Thianghlim a ni. An vai hian
Pathian nihnaah an famkim vek a; chanpual hrang hrang
neiin an thawk ho a. He Pathian nihna zia hi mihring
ngaihtuahnaa chhui fiah zawh loh leh tawngkama sawi
fiah mai theih loh, Pathian nihna ze ril inthup (mystery)
a ni. An hranna sawi fiah tum lutuk chuan Pathian
pathum anga sawi mai awl tak, an inpumkhatna uar
lutuk chuan Bible-a an nihna inpuang chhuak sawi bo
mai awl tak si a ni.

2. Pathian chungchanga ngaih dan dik tawk lote:
1) Mi thenkhatin Pa leh Fapa leh Thlarau Thianghlim
hi Pathian pakhat, hun hrang hranga a inpuan

chhuahna danglam mai angin an sawi a. Chutiang a
nih chuan mihring pakhat, hun hrang hranga
nihphung hrang hranga inlan ang chauh a ni ang a;
Pa leh Fapa leh Thlarau Thianghlim hian Pathian
nihna ropui a tar lang zo lo ang.

Mahse, Pathian erawh chu chutiang a ni mai lo. Lal
[sua’n baptisma a chan lai khan chung lam ata Pa
aw a lo chhuak a, Thlarau Thianghlim chu Thuro
angin Fapa (Isua) chungah a lo fu bawk a. Hun
khatah a rualin Pathiana mi nung pathumte an
inpuang chhuak tih Bible-ah kan hmu (Luka. 3:22,
Johana. 1:32).

Mi thenkhat, Pathian chu pakhat a ni a, Fapa leh
Thlarau Thianghlim chu Pathian tak tak ni lo anga
ngai an awm bawk. Hei pawh hi a dik lo va, Fapa leh
Thlarau Thianghlim sawi népna a ni.

Pa leh Fapa leh Thlarau Thianghlim hi mi nung ni
lovin, Pathian nihna (title) a ni a. Pathian hming chu
Isua’ a ni tia pawm an awm bawk. Mahse, Isua a
pian leh a hming an sak hma pawhin Pa leh Thlarau
Thianghlim hi Bible-ah kan hmu a. Fapa pian hnu
chauha Pathian hi hming nei ta a ni lo.

3. Pathian pakhata mi nung pathumte chu: Hetiang
hian Bible min zirtir dan lo en ila.
1) Pa Pathian: Pa Pathian chu pakhat (Deut. 6:4, Isaia.

44:6), chatuan mi, danglam thei lo, engkim siamtu
leh engkim chunga roréltu a ni. Hebrai tawnga
YAHWEH an tih hi Pathian pakhat sawina ni mah
se, Pathiana mi nung pathum awmezia tilang tirin

pakhat aia tam leh inpumkhatna sawina ECHAD hi
Pathian sawi nan hman a ni bawk.

Fapa Pathian: Fapa, Isua chu Pa leh Thlarau
Thianghlim néna pumkhat a ni a. Bible-in engkim
siamtu Pathian thu (logos), tisaa lo chang a ni tih
min hrilh (Johana 1:14). Amahah chauh Pathian chu
tisa (mihringah) a lo chang a; mihring dik tak a ni a
(Mat. 1:18), Pathian dik tak (Fapa) a ni bawk (Johana
3:16); sual erawh chu a nei lo. Paula chuan Pathian
a nihzia hriain, “Lalpa” a ti a, Thoma chuan, “Ka
Lalpa leh ka Pathian i ni,” (Johana. 20:28) a ti bawk.

Thlarau Thianghlim Pathian: Thlarau Thianghlim chu
Mi nung, ze hrang nei a ni a, Pathian a ni (Johana
4:24). Pa leh Fapa nén intluka sawi a ni bawk (Matt.
28:19). Thlamuantu (Johana 14:16), sual hriattirtu
leh Krista hriatnaa mite tanpuitu a ni a; zirtirtu leh
tawngtaisaktu a ni bawk.

Pathiana mi nung pathumte chu thawk ho an ni:

Pathiana mi nung pathumte hi Pathian pakhat, hun hran
hranah mi hrang hranga a inpuan chhuah dan a ni mailo
va. Thil siam (creation) Pa chan, chhandamna (redemption)
Fapa chan leh tihthianghlimna (sanctification) angin bel ni
mabh se, pakhat an nih angin thawk ho leh inpumkhat tlat
an ni tih hetiangin kan hmu thei.

1)

Pathian mihringa a lo channaah: Thu tisaa a lo chan
(Isua Krista pian lai) khan Thlarau Thianghlimin a
paitir a; chu thu chu Pathian a ni (Johana. 1:1-14).
Chu thu tisaa lo chang chu Pathian Fa mal angin
kan hmu.

2) Tawngtainaah: Kan tawngtaiin Thlarau Thianghlim

leh Fapa kan ko lo va, Pa Pathian hnénah tawngtaiin,
“Kan Pa,” tia kovin, Fapa Isua hmingin kan dil/
tawngtai a. Thlarauva tawngtai thei tGrin Thlarau
Thianghlimin min zirtirin, min tanpui bawk thin.

Zawhna:

1.
2.

3.

Pathiana mi nung pathumte kha han sawi teh.
Engtik laiin nge Pathiana mi nung pathumte a ruala
an inpuan chhuah kha?

Pa leh Fapa leh Thlarau Thianghlim thawh hona kha
han sawi teh.

ZIRLAI 3

PATHIAN LEHKHABU

Bible : II Tim. 3:16&17; Heb. 4:12ff.
Thuvawn : “Pathian Lehkha Thu zawng zawng hi
Pathian thawk khuma pék a ni a, zirtir kawngah te,
thiam loh chantir kawngah te, zilh kawngah te, felna
zirtir kawngah te a sawt bawk a ni;” (II Tim. 3:16)

Thuhmahruai:

Pathian Lehkhabu Thianghlim (Bible) hi khawvéla
lehkhabu do hlawh ber a ni a. Mahse, lehkhabu tlo ber
leh hralh tla ber a ni. Bible tih hi a tawng bul lamah
chuan ‘lehkhabute’ tihna mai a ni a. Ringtute tan chuan
nun dan leh rin dan tehna dik lo thei lo, Lehkhabu
thianghlim a ni. Chumi chanchin chu kan zir dawn a ni.

1. Pathian Lehkhabu atana kan pawmte: Pathian
Lehkhabu hi pakhat mai a ni lo va, lehkhabu sawmruk
leh paruk infinkhawm a ni. Hlawm hnih lian tak taka
then a ni a; chingte chu

1) Thuthlung Hlui (Old Testament): Lehkhabu 39,
Genesis atanga Malakia thleng.

2) Thuthlung Thar (New Testament): Lehkhabu 27,
Chanchin Tha Matthaia ziak atanga Thupuan
thleng.

2. A ziaktute leh an ziak hun chhiing: Pathian
Lehkhabu hi ziak sa, Pathianin van atanga a rawn thlak
anilova. Mihringte ziak a ni. Amaherawhchu a ziaktuten

anmahni thuin an ziak mai lo va, Pathianin an rilru a
tihvar saka an ziak a ni. Chuvangin thu nung a ni a,
Pathian thawk khuma pék a ni (II Tim. 3:16).

Hun hrang hrangah kum 1,600 chhung vel an
ziak a ni a. A ziaktu thenkhat phei chu lehkha thiam
lote an ni.

3. An tawng hman: Thuthlung Hlui hi Hebrai tawnga
ziak a ni a. Thuthlung Thar hi Greek tawnga ziak a
niin, Aramaic tawng pawh tlém tlém hman a ni. Tanah
erawh chuan tawng hrang hranga lehlin a lo ni ta.

4. Pathian Lehkhabu danglamna:
1) Lehkhabu 66 lai infinkhawm ni mah se, lehkhabu
pakhat ang maiin inzawmna tha tak an nei.

2) Lehkhabu upa ber a ni. A ziaktu hmasa ber thih
atanga kum 1450 hnu vélah a ziaktu hnuhnting ber
a piang chauh a; mahse, an thu ziakte inkalh awm
lovin a inrem thlap vek a ni.

3) Lehkhabu huat hlawh ber leh tihboral tuma beihna
tawk nasa ber a nih laiin lehkhabu hralh tla/chak
ber a ni.

4) Upa, thalai leh naupangte, eng hun laia mite pawh
huap zo lehkhabu a ni.

5. A chhinga thu awmte: Pathian Lehkhabuah hian
chanchin (history) lam, hla lam, dan lam, Pathian
hnathawh chi hrang hrang, Pathian duh zawng leh duh
loh zawng, Kohhran leh sawrkar lam thu, inlarna,



10 Baptisma Zirlai

Pathianin mihringte tana chhandamna a buatsaih dan,
Isua Krista leh Thlarau Thianghlim hnathawh, Ringtute
nun dan tar leh mihring nunphung te, khawveél tawp
huna rorélna lo awm tarte pawh ziakin a awm a ni.

Bible hi ringtute nun atana pawimawh tinreng
kawhhmuhtu leh ring lote tan pawha chhandamna kawng
kawhhmuhtu a nih avangin kan ngainat a, kan chhiar
leh kan zir fo a pawimawh ém ém a ni.

6. Pathianin kan hnéna thu a sawina a ni: Tawngtai hi
mihringin Pathian hnéna kan lawmna te, kan duh leh
mamawh kan thlenna a ni a. Bible kan chhiar hi Pathianin
kan hnéna thu a sawina a ni thung. Tawngtai taima
tak, Patian thu chhiar peih si lo chu, mahni duhzawng
chauh mi dangte hrilh a, an thu sawi ngaithla peih si lo
ang a ni a. Pathian néna inpawlna dik a tling lo. Kan
tawngtai a, Bible kan chhiar bawk hian Pathian nén
kan inbe tawn tihna a ni a. Chu chu inpawlna dik a ni.

Zawhna:

1. Pathian Lehkhabu hi hlawm eng zatah nge an then
kha?

2. Thuthlung Hlui leh Thuthlung Thara lehkhabu awm
zat kha han sawi teh.

3. Bible danglam bikna kawng thum han sawi teh.

ZIRLAI 4

PATHIAN LEHKHABU HLUTNA

Bible : Sam. 19:7-10; Jakoba. 1:22&23.
Thuvawn : “I thu hi ka ke atante hian khawnvar a
ni a, Ka kawng atan éng a ni. (Sam. 119:105)

Thuhmahruai

Pathian Lehkhabu chhiar tGr hi awm ta miah lo sela,
ringtute leh kohhranho hi engtin nge kan awm ang le?
Hrehawm kan tiin, kan buai nuaih mai awm e. Pathian
thu hian mi mal nun dan tar leh ringtute a huhova kan
nun dan tar kawng tinrénga min kawhhmuh avangin a
hld a ni. Paula chuan Bible hi ringtute ralthuam tha
ber niin a sawi a. John Calvin-a chuan Bible tel lo chuan
mihring nun hi a ruak niin a ngai bawk. Bible awm
lohna in chhing chu a ruak a, a chéngte nun pawh a
ruak a nih chu. Chutiang taka lehkhabu pawimawh
chu eng ang taka hli nge a nih kan zir ho dawn a ni.

1. Pathian Lehkhabu hlutna:

1) Ringtute chaw a ni: Khawvéla nunna nei zawng zawng
hian thang lian tar leh chakna nei tarin chaw kan
mamawh angin ringtute tan Pathian thu hi chaw tak
a ni a. Rinna kawnga min tithang liantu leh chakna
min petu a ni (I Pet. 2:2; T Kor. 3:2).

2) Khawnvar: Thim zinga kan kal chuan kawng kan
hmubh theih loh avangin tluk sual leh inchhuihbah mai
a awl hlé a, éng kan mamawh thin. Pathian thu hi
ringtute tan kawng min hmubhtirtu leh hruaitu éng a ni
a (Sam. 119:105), chhandamna kawng kawhhmuhtu
leh Pathian hnén min hruai thlengtu a ni.

3) Mei: Mei chuan thiltihtheihna nasa tak a nei a.
Bawlhhlawhte a kang fai thin ang hian Pathian thu
chu thiltihtheihna nei, sualte kang faitu leh kan nun
tithianghlimtu a ni (Jer. 20:9; 23:29).

4) Darthlalang: Darthlalanga kan inen chuan fiah takin
kan inhmu a, kan lan dan dik lo leh fel lo laite kan
insiam tha thei ang hian, Pathian thu chuan kan
nun leh lan dan dik lo leh fel lo laite siam tha tarin
min kawhhmuh thin (Jakoba. 1:23-25).

5) Tuboh: Tuboh chuan lung sak leh chang tak takte a
chhu sawm thei angin, Pathian thu chuan mihring
nun sual leh luhlul tak tak pawh a tikeh sawm thei
a ni (Jer. 23:29).

Hetiang taka Pathian thu hi pawimawh leh hlu a
nih avang hian kan chhiarin, kan zir fo thin tar a ni.

2. Pathian thu chhiar leh zir a pawimawhna:

1) A thuin min kawhhmuh a tum tak kan hriat theih
nan: Pathian thu hi tum mumal leh awmze nei tak a
ni a. A ziak hun laia mite tana a thuchah dik tak,
keini tana kan hriatthiam theih nan zir a tal a ni.

2) Kan hman sual loh nan: Pathian thu leh rinna
kawnga kal péngte hi, a tirah chuan Pathian thua
innghat vek an ni thin a. An hman sual avanga kal
péng ta an ni. Pathian thu hi hman sual chuan
chhiatna leh thihna thlen theitu a nih avangin dik
taka hmang thei tarin kan zir chian a tal a ni.

3. Pathian thu chhiar a tiilna:
1) Kan thlarau nun chawma tichak tar leh min hruaitu
atan.

Pathian duh zawng leh duh loh zawng kan hriat
theih nan.

Thlémna kan do theih nan leh kan hneh theih nan.
Kan thlarau nun tithang liana tihmasawn tarin.
Pathian pawl nan. Pathian chu a thuah a awm
avangin a thute hmangin min pawl a, kan hnénah
thu a sawi thin.

. Pathian thu zir dan tiir thenkhatte:

Chhui zauna kan neih theih chuan chumi hmanga
zir a tha.

Kan duh lai chang mal emaw a mala la mai lovin, a
thu hlawm khat emaw ngun taka zir tar a ni.

A ziaktu ziak hun lai dinhmun leh a ziak chhante
hriat theih tum a thain, chu chuan nasa takin min
tanpui thei a ni.

Ngun taka chhiar hnuah, eng nge sawi a tum ber, chu
chu vawiinah ka tan eng nge a tangkaina tih leh engtin
nge ka hman ang tih inzawt chunga zir tir a ni.

5. Pathian thu vawn: Pathian thute hi kan chhiar leh
kan zir mai bakah vawn a tha ém ém a ni. Pathian thu
kan hriat ngai loh hmangin Pathianin min pawl ngai
meuh lo, kan vawn leh hriat tawh sa hmangin kan
mamawh ang zélin min pawl zawk thin a. Kan nun kal
zéla min kaihruaitu atan Pathian thu hi a tam thei ang
ber vawn i tum tlat ang u.

Zawhna:

1. Pathian thu hlutna point thum han sawi teh.

2. Pathian thu hi eng vangin nge kan zir ang?

3. Pathian thu chhiar fo a tilna point thum han sawi

teh.

ZIRLAI 5
SETANA
Bible : Isaia. 14:12-17
Thuvawn : “Ngaihven ula fimkhur rawh u; in

khingpui Diabola chu Sakeibaknei rim thin angin, a
ei theih tir zawngin a phi ruai thin” (I Pet. 5:8).

Thuhmahruai

Ringtute hian hmélma kan nei a, chu kan hmélma
chu Setana a ni. Chu kan hmélma chuan mi lak hrana
a thu hnuaia awm reng turin min duh a. Mahse a kut
ata Lal [suan min chhan chhuak a. Tichuan Setanan a
ta kan nih leh theih nan min hneh tumin thlémna chi
hrang hrang hmangin min bei ta thin a ni. Setana chu
chatuan atana hrem tir a ni a, a ruala hrem kan nih ve
theih nan theihtawp chhuahin min bei thin.

1. Setana lo awm dan: Setana hi a tirah chuan
vantirhkoh zinga mi, Lucifera (Zing lam fapa) tia sawi,
chapona leh Pathian tluka awm duhna avangin paihthlak
a ni (Ezk. 28:13-19). Tichuan boruakah leh Pathian
thu awih lote zingah awm hmun a béngbel a (Eph. 6:12).
Paih thlaka a awm tak hnt chuan Diabola tih te, Setana
titein sawi a lo ni ta a ni.

2. A nihna leh mizia: Hetiang hian Bible-in Setana mizia

min hrilh.

1) Rukru a ni: Setana chu rukru a ni a, mi thinlunga
Pathian thu awmte a ru thin tih Bible-in min hrilh
(Matt. 13:19).

2) Bumtu leh bum hmang a ni: Mihring hmasate a bum
a, khawveél zawng zawng bumtu a nih min hrilh (Gen.
3:1f; Thup. 12:9).

3) Tualthattu a ni: Ani chu atir ata tualthattu a ni tiin
Johana. 8:44-ah min hrilh.

4) Dawt hmang a ni: Johana. 8:44 thu vék chuan dawt
hmang a nihzia min hrilh.

3. Setana nihnate: Héngte hi Setana nihna Bible-in
min hrilh dan a ni.

1) Eng tirhkohva insiam chawp (II Kor. 11:14)

2) Sakeibaknei anga rim thin (I Pet. 5:8)

3) Boruaka thuneihna lal (Eph. 2:2)

4) Thim thuneihna lal (Kol. 1:13)

5) Dragon, Rulpui tar, Diabola (Thup. 12:9)

6) Khawvel lal (Johana. 14:30)

7) Khawvél pathian (II Kor. 4:4)

8) Leilawt tirhkoh, Tiboraltu (Thup. 9:11)

4. Setana hnathawhte: Setana hian hnathawh tar tam
tak a nei a, chu chu taima tak leh rim takin a thawk
thin a ni. Ching zinga a hnathawh thenkhatte chu:

1) A eitheih tir zawngin a phi ruai thin (I Pet. 5:8)
2) Buh lem tuh leh rinna dik lo tuh (Matt. 13:25)
3) Ring lote rilru tihdel (II Kor. 4:4)

4) Ringtute tihbuai (Luka. 22:31)

5) Ringtute tihboral (I Kor. 5:5)

Tlangkawmna
Setana nihna te, a mizia leh a hnathawhte kan hre ta a;
amah zuitu nih leh a zirtir niha a thuhnuaia awm kan

duh em? Kan duhin a rinawm lo. Zui tlak a ni lo va,
tlansan zél zawk tar a ni. Mizoramah ngei pawh Setana
biate an awm a ni awm e! A rapthlak hlé mai. Setana an
hriat chian loh vang a ni. Chatuan thihna hmun atanga
kir leh thei tawh miah lo tlira min hruai bo hmain tlansan
ila, Isua hnénah i inpe thuai ang u.

Zawhna:

1. Setana mizia in zirte kha han sawi teh.
2. Engvangin nge Setana paih thlak a nih?
3. Setana nihna 3 tal han sawi teh.

ZIRLAI 6
SUAL THU
Bible : Rom. 5:12-14; 6:20-23
Thuvawn : “Sual man chu thihna a ni si a, Pathian

thilthlawnpék erawh chu kan Lalpa Krista Isua zdrah
chuan chatuana nunna a ni,” (Rom. 6:23)

Thuhmahruai

Vawiinah chuan sual thu kan zir ve thung dawn
a ni. Sualna nei lo kan awm ang em? Sual hian mi
zawng zawng a fan chhuak a, sual nei lo kan awm lo a
ni. Sual hian mihring nun a tichhia a, thihna hial a
thlen thin. Chuvangin sual thua zirtirna thenkhat te,
sual nihna te, mihring a tihchhiatzia te, Krista inthawinain
sual chu a tihbo dante kan zir dawn a ni.

1. Sual thua ngaih dan thenkhatte:

1) Mihring hi ram sa chi khat anga lo piang a, hun lo
kal zela danglam ta leh fing ta nia ngaitu
(evolutionist)-te chuan ram sa pian ken mihringin a
neih chu mihring zia aia a lo chak zawk hian sual
chu a ni mai an ti a ni.

2) Greek mi fing Plato chuan, “Taksa hi thlarau tan in
(jail) niin a ring a, chuvangin sual kalsan tarin taksa
kalsan a ngai a ni,” a ti a. A awmzia chu mihringin
sual a pai tihna a ni ang.

3) Hindu leh Budhist-hote chuan sual thu hi an sawi
tam lo va, sual bul (original sin) phei chu an pawm
lo a ni. Khawvél chakna leh tisa chakna hi sual niin
an ring ber.

. Bible-in sual a sawi dan

Tum thelh: Bible-in a hman tam ber a ni. Greek
tawngin ‘Hamartia’ an ti a. Pathianin anpuia a siam
chu a nih dan tar leh awm dan tar ni lo zawka
péngin, Setana bumna avangin sualah a lut ta a.
Chu chu tum thelh, nih dan tar nih lohna chu a ni
ta a. Chuvangin mi zawng zawng chu sualah an tlu
ta a ni (Gen. 3).

Pathian laka helna: Mihring chu a chunga thuneitu
ber Pathian lakah a hel a, thu awih lovin, thupék a
bawhchhia a. Dan leh thuthlung bawhchhiatna a ni
a, Hebrai tawng ‘Pesha’tih hi hemi thu sawi nan hian
hman a ni (Isaia. 53:6, Rom. 3).

Pathian duh zawng hnawlna : Sual chu Pathian duh
zawng hnawla mahni duh zawng tun dinna a ni a.
Chu chu Pathian thu pawisa lova péng bo ta, mihring
nihna dik tak chu a ni. Tlukna tia sawi a ni bawk
(Rom. 3:10f).

Bawlhhlawhna : Pathian ropuina leh thianghlimna
hmaah chuan mi bawlhhlawh, thianghlim lo mihring
chu a lo ni ta a, a felna te, thianghlim vena te chu
Pathian lakah chuan engmah a ni ta lo va, thil tenawm
mai a lo ni ta a ni.

Sualin mihring a tihchhiatzia:

Sual man chu thihna a ni: Sualin mihring a khawih
chhiat dana rapthlak ber chu kan taksa mai ni lovin,
chatuana hremnaa kal tarin thlarau a hruai thin.
Chatuana thihna chu sual avangin mihring chungah
a thleng.

2) Chhiatna chi hrang hrang: Sual chuan retheihna
te, nun rawnna te, rinawm lohna te, tualthahna
te, zu ruihna te, rakrukna leh thil tha lo tam tak a
thlen thin. Chuvangin sual kalsan a, Krista hnén
pan hi mihring tih tGr hmasa ber leh pawimawh
ber chu a ni.

4. Krista inthawinain sual chu a tibo thei:

Thuthlung hluiah chuan kum tinin ran thisen
hmangin sual thawina an hlan thin. Mahse Krista chuan
ama thisen séngin kan sual thawina a hlan a, chatuan
atan, mi zawng zawng tan a tawk a. Krista inthawina
thisen chuan sual chu a tireh mai ni lovin, a ser nén lam
a tibo thei. Pathian lamah sual chu ngaihdam a ni a,
hriat reng a ni tawh lo a ni.

Zawhna:

1) Sualin mi a tihchhiat dan 2 kha sawi teh.
2) Sual tibo thei awm chhun eng nge ni?

3) Bible-in sual a sawi dan 4 kha sawi teh.

ZIRLAI 7
MIHRING
Bible ¢ Gen. 1:26&27; Sam. 139:13-16
Thuvawn : “I hnénah lawm thu ka hrilh ang che;

hlauhawm tak leh mak taka siam ka ni si a: I thiltihte
hi mak tak a ni a; chu chu ka nunna hian a hre chiang
hle a ni” (Sam. 139:14)

Thuhmahruai

German mi fing pakhat chu tu nge a nih an zawh
chuan, “Tu nge ka nih hi hriat ka duh réng a ni,” tiin a
chhang a. Mi tam tak chuan kan nihna ril tak hi kan
ngaihtuah lo fo. Mihring hriatna atang ngawt chuan
chhuit chhuah chi pawh a ni lo réng a ni. Bible hian kan
nihna tobul leh dik tak min hrilh a, chu chu kan zir ho
dawn a.

1. Mihring zirtirna: Bible zirtirna kan en hmain mihring

thua zirtir dan thenkhat lo en hmasa ila.

1) Mosolman (Muslim) hote chuan mihring chu an
pathian (Allah) kut chhuak, an nunna leh an tawpna
pawh Allah kuta awm vek a ni an ti a. Mihring
duhthlan theihna leh hlutna an sawi bo a ni.

2) Greek hote chuan “Mihring hi Pathian atanga lo piang,
Pathian them an ni. Taksa lama tawih thei, thlarau
lama Pathian anga nung a ni,” an ti.

3) Evolutionist hote chuan mihring hi nungcha mawl
tak atanga lo piang chhuak, zawi zawia lo thang
hret hret a, lo fing ta deuh deuh niin an ngai.

2. Bible zirtirna:
Heéng zirtirna leh ngaih dante hi Bible zirtirna nén
a inang lo va. Bible min zirtir dan chu hetiang hi a ni.



1)

2)

b)

Baptisma Zirlai 21

Mihring hi Pathianin mi nunga a siam a ni: Bible
chuan mihring hi nungcha lo piang danglam emaw
Pathian them emaw ni lovin, Pathianin a kut ngeia a
din leh a siam a ni tih min zirtir a (Gen. 1:27); thil
chi hnih - vaivut leh Pathian atanga nunna thaw
hmanga siam a ni (Gen. 2:7). Chuvangin mihring
chu nunna nei a ni a. Pathian néna inpawl thei trin
taksa, rilru leh thlarau neia siam a ni (I Thess. 5:23).

Mihring hi Pathian anpuia siam a ni: Pathianin
mihring a siam tirh lai khan ama anpui nihna zia a
pé a. Changte chu-

Ngaihtuah theihna (reasoning): Thil siam dangte hian
ngaihtuah theihna nei ve bawk mah se, mihringa
ngaihtuah theihna Pathianin a dah hi a ropui bik a
(I Kor. 2:11). Chumi hmang chuan mihring chuan
thil ropui tak takte a siam thei a ni. He ngaihtuah
theihna hi a chhe zawng leh a tha zawnga hman
theih ve ve a ni.

Chhia leh tha hriatna (conscience): Mihring chuan
ngaihtuah theihna a neih mai bakah a thil ngaihtuah
chu a chhia nge a tha tih thliar hran theihna a nei
bawk a (II Kor. 4:2). Hei hi thinlung kan tih nén
thuhmuna ngaih theih a ni a, chu chu Thlarau
Thianghlimin a tihvar chuan Pathian duhzawng kan
ti thei a ni.

Duhthlanna zalén (free will): Thil tha leh tha lo thliar
hran theihna chu mihring tawpna a ni mai lo va,
chutah chuan mihring chuan duhthlan theihna a la
nei a ni. Bible-in “I thu chuan thiam a chantir ang
chia, i thu vék chuan thiam loh a chantir bawk dawn
che asin” (Mat. 12:37) a tih hi duhthlan theihnaah
hian a ni a; chutah chuan mihringin mawhphurhna
a nei ta a ni.

Felna (original righteousness): Mihring chu atir ata
sual saa siam a ni lo va, Pathian anpui felna neia
siam a ni (Eph. 4:24). Pathian rilru ang ptin, Pathian
mawi tih chu mawi a tiin, tha a tih chu tha a ti ve
mai a ni.

Thianghlimna (holiness): Thianghlimnaah pawh
Pathian thianghlimna tawmpuia siam a ni a.
Bawhchhiatna avanga chu thianghlimna hloh tawh
chuan inthuam leh ttrin Paulan min zirtir a ni (Eph.
4:24).

Pathian ropuina neia siam a ni: Mihring chu Pathian
anga ropuina neia siam a ni a (Sam. 8:4-6).
Bawhchhiatna avanga mi sual a lo nih khan chu
ropuina chu a hloh ta a ni (Rom. 3:23).

Pathian pawl thei leh Pathian pawl theiha siam a
ni: Mihring suala a tlik hma khan Pathian chu Eden
huanah léngin an inpawl thin (Gen. 3:8). He Pathian
pawl theihna hi Pathianin mihring a siam tirh laia a
dah a ni.

Mi zawng zawng bul thuhmuna siam an ni: Khawvéla
mi zawng zawng hi bul thuhmuna siam kan ni a
(Tirh. 17:26ff). Chuvangin, mi pakhat avanga sual
khawveéla a lo luh khan, mi zawng zawng fan
chhuakin, sual avanga thihna pawhin mi zawng
zawng a fan chhuak ta a ni (Rom. 5:12).

Zawhna:

1.

2.

Pathian anpui nihna zia kan neihte kha 3 han sawi
teh.
Pathianin mihring a siamna thil 2 kha eng nge ni?

ZIRLAI 8

MIHRING TLUK CHHIAT THU

Bible : Gen. 3:1-13; Rom. 3:9-18, 5:12.
Thuvawn : “Mi zawng zawngin thil an tisual
tawh vek a, Pathian ropuina an chang zo ta lo a
ni,” (Rom. 3:23)

Thuhmahruai

Mihring hmasate chu Pathian ropuina khumin
thianghlim taka Pathian néna inpawlin an léng dan thin.
Chutianga Pathian néna léng dn thin chu sualin thlém
thluin, Pathian laka then an ni ta a. Vawiinah chu tluk
chhiatna thu chu kan zir dawn a ni.

1. Sual khawvélah a lit: (Ezk. 28:12-15; Isaia. 14:9-
14): Sual bul chu varparh, zing lam fapa, Setana a ni.
Pathian anga ropui duh, Pathian tluka inchawisan tum,
Pathian laka hel ta a ni. Pathianin a paih thlak hnuah
khawvela mihring hmasate chu a thlém thlu ta a.

2. Duhthlanna hmanga suala tlitkkna: Mi thenkhatin Eden
huana Adama leh Evi te’n Pathian thupék bawhchhiaa
thei an ei kha, an duhthlanna ni lovin, Setana’n a bum
avang tia sawi an awm thin. Thei rah ei loh tar thupék
kha Pathian-in Evi a siam hmaa Adama hnéna pék a ni
a. Pathian thupék a dawn hnua ei a nih avangin Adama
kha bum a ni lo. “Adama chu siam hmasak a ni a, chumi
hnuah Evi chu siam a ni a. Tin, Adama chu bumin a
awm lo va, hmeichhia erawh chu bumin a awm a,
bawhchhiatnaah chuan a tlu ta a.” (1 Tim. 2:13&14)

3. Sualin mihring a fan chhuak: Mihring chu bul hmun
khat vek kan nih avangin mihring hmasate sualna chuan
min fan chhuak vek a. Mi zawng zawng Pathian ngaihah
mi sual kan lo ni ta a ni (Rom. 3:10-18). Hei hi kan
inpawm thei lo a nih pawhin Pathian min pawm dan a
ni mai. Pathian thuin a sawi dan lo chhui ila.

1) Mihring hmasate tlikna avangin khawvél leh a
chhliinga awm zawng zawngte hi Pathian anchhe
dawng kan ni (Gen. 3:9)

2) Nu pum chhiing atanga suala pai leh khawlohnaa
din kan ni (Sam. 51:5).

3) Nu pum chhing atang réngin Pathian laka thenin
kan awm (Sam. 58:3).

4) Kanrilruleh ngaihtuahna pawh naupan tét ata sual
a ni (Gen. 8:21).

5) Mihring thinlung a chhe zo va, amah pawh
bawlhhlawh a lo ni ta (Jer. 17:9; Tita. 1:15).

6) Pathian hriatna a hloh va (Rom 1:28) a duhna pawh
duhna dik lo a lo ni ta (Rom. 7:18).

4. Sual rah chhuah: Kan nihphung réngah sual kan nih

tak avangin mihringa kan lo piang chhuak chiah hi

Pathian felna leh thianghlimna hmaah chuan mi sual

hrem phu hliah hliah kan lo ni ta a nih chu. Chu nihna

sual chuan rah a chhuah ta a.

1. Tih sual: Mi sual kan nih tawh sa avangin kan thil
tih pawh Pathian ngaihah sual leh dik lo, dan
bawhchhiatna a lo ni ta z€l a ni (I Johana. 3:4).

2. Tih loh sual: Jakoba chuan, “Thil tha tih tar hriaa ti
silo chu a tan sual a ni,” (Jakoba. 4:17) a ti a. Thil
tha, Pathian duh zawng kan tih loh hi Pathian ngaihah
sual a ni.

3. Tluk chhiatna rah kan la seng tir chu:

1) Thihna anchhe phur leh chatuana boral tir kan ni
(Rom. 5:12 & 6:23).

2) Mihring chu Pathian rorélna hmaah thiam loh chang
kan lo ni ta (Johana. 3:18).

3) Hremna (punishment) hmabak kan ni (Matt. 25:46).

4) Chu hremna kan hmabak chu hremhmun, chatuan
meipui a ni (Matt. 25:46).

Sual bul leh sualin mihring a tihchhiat dan chu
kan hre ta a. Pathian thuin i nihna a sawi hi i pawm
em? Pathian rorélna hmaa la dingin, kan dinhmun leh
nihna hi z€p rual lohvin tarlanin a la awm dawn a. Chutih
hunah chuan kan inhriat dan leh inpawm danin ro min
rélsak lo vang a; Pathian thuin kan nihna a sawi ang
hian kan chungah ro rél a la ni ang. Chu rorélnaah
chuan thiam changa fihlim tarin mihringin tih theih
engmah a nei lo. Pathianin kan aiawh tdra min pék
Isua Krista chauh hi chhandamna kawng awm chhun
chu a ni.

Zawhna:

1. Sualin mihring a fan chhuah dan 2 tal han sawi teh.
2. Sualin rah 2 a chhuahte kha engte nge?

3. Tldkna rah kan seng tirte kha engte nge?

ZIRLAI 9

CHHANDAMNA THU

Bible : Sam. 3:8; Johana. 3:16-18; Rom. 5:6-10
Thuvawn : “Ani chuan kan thiltih angte ni lovin,

ama ruat leh khawngaihna ang zawkin min chhandam
a,” (II Tim. 1:9a).

Thuhmahruai

Vawiin atangin chhandamna chungchang kan zir
dawn a. Chhandamna thu hi Lal Isua zirtirna laimu leh
thupui ber tih theih a ni a, he khawvéla a lo kal chhan
ber pawh kha a ni.

Zirlai hmasaah khan mihring suala a tlak thu
leh Pathian hrem hmabak a nih thu kan zir tawh a.
Pathian thinurna leh hremna pumpelh tGra mahni
inchhandam thei lo kan nihzia leh chatuana boral tar
kan nih thute kan zir tawh a. Mihring suala a tluk chhiat
veleh khan Pathianin chhandamna thu a tiam nghal a ni
(Gen. 3:15&21).

1. Thuthlung Hluiin chhandamna a sawi dan: Thuthlung

Hluiah hian chhandamna chu hmun chép, hlauhawm

leh thih theihnaa awm la chhuaka hmun thawl,

ralmuang leh hmun hima dah anga sawi a ni a. Nékchép

leh hnehchhiahna lak atanga la chhuaka, zalénna pék ti

pawhin a sawi theih ang (Sam. 72:4-13). Thuthlung

Hluiin a sawi dan thenkhat lo thlir ila.

1) Hmélma leh sal tanna atanga chhan chhuah sawina
a ni (Roréltute. 15:18; Exod. 13:16).

2) Buaina leh harsatna lak ata chhan chhuahna (Sam.
3:6-8; Isaia. 25:9).

3) Natna leh tuarna lak ata tthdamna (Isaia. 53:4-6).
4) Tuipui sen laka chhan chhuahna (Exod. 14:13).

2. Thuthlung Tharin chhandamna a sawi dan: Thuthlung

Tharin chhandamna a sawi dan tlangpui chu thil

hlauhawm leh thihna atanga chhandamna angin a sawi

a. Bawiha tang tizalén leh Pathian néna inlaichinna chhe

tawh siam tha angin a sawi bawk. A sawi dan tlangpui

lo thlir ila.

1) Sual lak ata chhan chhuahna (Matt. 1:21)

2) Pathian thinurna lak ata chhan chhuak (Rom. 5:9)

3) Khawvel sual lak ata chhan chhuak (Gal. 1:4)

4) Hmeélma lak ata chhandamna (Luka. 1:71 & 74)

5) Boralna hmun ata chhan chhuahna (Luka. 19:10)

6) Chatuan thihna lak ata chhan chhuahna (Johana.
3:16)

7) Taksanatna, hlauhawm leh thil tha lo lak ata chhan
chhuahna (Matt. 8:25; 9:21)

3. Chhandamna bul tumtu: Chhandamna bul tumtu
chu Pathian a ni. Sam. 3:8-ah chuan chhandamna hi
Pathian ta a ni tih kan hmu a. Pathianin Krista-ah
chuan khawvél hi amah nén inremin a siam a. Chu
thutiam chu mihring bawhchhiat tirh lai khan Pathianin
a sawi nghal a ni (Gen. 3:15). Mihring lam réng réng a
rawn lo va; a Fapa hmangin chhandamna a ruahman
a, Fapain a thawk zo va. Mihringin a lo tih ve theih
chu, chu chhandamna lo pawm emaw, lo pawm loh
emaw chauh a ni.

4. Pathianin chhandamna a buatsaih chhan: Pathianin
mi sual a hmangaih a, sual erawh a hua; sual chu hrem
lohva chhuah mai theih a ni lo. Chu sual hremnaah

chuan mi sual chuan a tuar tel loh theih loh laiin kan
sualna avanga hremna hmanga inchhandam thei kan
ni chuang lo va. Pathian hnéna kir leh tarin a
thianghlimna leh keini bawlhhlawhna a inrem thei tawh
silo va. Chu dinhmuna kan awm avang chuan Pathian
hmangaihna chuan min tithianghlim tarin chhandamna
a buatsaih a ni.

Pathian chuan mi zawng zawng chhandam a duh
a (I Tim. 2:4). Chu kan chhandamna chu Isua Krista
hmangin min buatsaihsak ta a ni.

Zawhna:
1. Mihringte tlak chhiat laia Pathianin a tiam kha eng
nge ni?

2. Thuthlung Tharin chhandamna a sawi dan 3 han
sawi teh.

ZIRLAI 10

CHHANDAM NGAI MIHRING

Bible : Rom. 6:23; 7:10-13.
Thuvawn : Tumah mi fel tak réeng an awm lo. Pakhat
mah an awm hauh lo. (Rom 3:10)

Thuhmahruai

Mihring thu leh tlikchhiatna thu kan zir tawh a.
Chhandamna thu kan zir tawh bawk a. Vawiina kan zir
tar chu chhandam ngai chu mihring a ni tih a ni. Suala
kan tlak tawh avangin chhandamna kan mamawh a,
kan thatna leh felnain min chhandam thei si lo va,
chuvangin chhandamna chu Isua Kristaah Pathianin
min buatsaihsak a ni. Héng avang hian mihring chu
chhandam ngai a ni.

1. Mihring chu suala tlu a ni: Mihring hmasate chuan
an duhthlanna neiin bumtu (Setana) thu awihin,
Pathianin ei loh tar a tih thing rah chu an ei a. Pathian
thu awih lovin Setana thu an awih tak zawk avangin
bawhchhetu leh Pathian hmélma an lo ni ta a ni. Hei hi
khawvel mihring zawng zawng bawhchhiatna leh tlak
chhiatna thu sawina a ni nghal. Kan vaiin Pathian dan
chu kan bawhchhia a, Pathian ropuina kan chang zo ta
lo a (Rom. 3:22-23). Kan vai hian chatuan hremna
hmabak, chhandam ngai mihring a ni.

2. Sual man chu thihna a ni: Mihringin sual avanga
Pathian dan a bawhchhiat tawh avangin thihna anchhia
chu a khum ta a, “A chhia leh a tha hriatna thing rah
erawh hi chu i ei tir a ni lo: i ei chuan i ei ni la lain i thi



30 Baptisma Zirlai

ngei tir a ni,” (Gen. 2:17) tih a ni. Sual man chu thihna
anisia, (Rom. 6:23; Rom. 7:13) tih chu Bible min zirtir
dan a ni.

Chu thihna laka chhandam chu khawvéla mihring
zawng zawngin an mamawh a ni a. Min chhandam theitu
awm chhun pawh Isua Krista, Pathian Fapa chauh hi a ni.
Amah chauh chu Pathian hnén kan thlen leh theihna tira,
“kawng leh thutak leh nunna” chu a ni (Johana. 14:6).

3. Tlikna chuan mihring a tibawlhhlawh: Tltk chhiatna
rah tha lo tak mihringin a khum chu Pathian
thianghlimna hmaa mi bawlhhlawh a lo ni ta hi a ni. A
tira mihring hmasa kha thianghlim leh Pathian pawltlak
ani a, an léng din thin a ni. Nimahsela, tlak chhiatna
avang chuan chu thianghlimna chu a hloh ta a. Pathian
nén inmihranin Pathian pawl tlak loh mi bawlhhlawh a
lo ni ta a. Mi bawlhhlawh chhandam ttrin mi thianghlim
mihringin a mamawh ta a ni.

Chuvangin sual nei lo, mi thianghlim Pathian Fapa
Isua Krista chu kan aiawhin kraws-ah mi sualte thih
aiin a thi ta a (II Kor. 5:21). Amah chauh chu sual
bawlhhlawhna laka kan thianghlim lehna leh Pathian
néna kan inpawl leh theihna chu a ni.

4. Mahni inchhandam thei lo kan ni: Mihring chuan
mahni inchhandam leh tarin theihna a nei ta lo. Ama
thatna leh felna avangin chhandamna a chang thei si lo
va. A thil tha tihte pawh Pathian mithmuhin a tling zo
tawh chuang lo. “Tumah mi fel tak réng an awm lo,
Pakhat mah an awm hauh lo,” (Rom. 3:10), “Tumah
thil tha ti réng an awm lo,” (Rom. 3:12) tih a ni.

He leia mihring piang zawng zawngte hi chhandam
ngai, mahni inchhandam thei si lo kan ni a. Mi dangin
min chhandam thei bawk hek lo (Tirh. 4:12).
Vantirhkohte pawhin min chhandam thei hek lo. Isua
Krista chauhvin min chhandam thei a ni.

Zawhna:

1. Sual man kha eng nge ni kha?

2. Chhandam ngai kan nih hi kan inpawm em?

3. Sual neilo mi thianghlim, min chhandam theitu kha
tu nge?

ZIRLAI 11

CHHANDAMTU ISUA KRISTA

Bible : Tirh. 4:12; Gal. 3:13; Rom. 3:23

Thuvawn : “Kan bawhchhiatnate avanga thi kan nih
lai meuh pawhin Krista rualin min tinung ve a,
(khawngaihnaa chhandam in ni ta e),” (Ephesi 2:5).

Thuhmahruai

Kan zir tawh atang khan mihring hi Pathian hmaah mi
sual, thiam chang lo leh hrem tar kan nih thu kan hre
tawh a. Mahni inchhandam tar leh sual bawih ata
chhuak tarin theihna kan nei lo va, aiawhsaktu kan
mamawh a. Chu chhandamna chu amah Pathian vékin
min buatsaihsak ta a ni. Chu chu Isua Krista thihna leh
thawhlehna hmanga min tlanna hi a ni (I Pet. 1:18).
Chu chu vawiinah hian kan zirho leh dawn a ni.

1. Isua Kristaa mi sualte chhandamtu: Lal Isuan kan
aiawha min dinsak leh min chhandam thu hi Pathian
leh mihring inkara thil thlengah chuan thu ngaihnawm
ber a ni a; mihringin a pht miah loh khawngaihna a
dawn a ni (II Tim. 1:9). Engtin nge [sua Krista-ah chuan
chhandamna chu buatsaih a nih?

1) Khawvél sual chu Isua Krista-ah bel a ni: Johanan
Lal Isua chanchin a sawinaah chuan, “En teh u,
Pathian Beram No, khawvél sual kalpuitu tiar saw!”
(Johana. 1:29) a ti a. Pathian ngei chu keimahni
anga taksa puin mihringah a lo chang a. Kan sual
leh khawlohna chu amahah bel a ni a (Isaia. 53:6),
sual réng réng hre lo kha mi sualte aiawh tarin mi

sualah siam a lo ni ta. “Amahah chuan Pathian felna
kan lo nih theihna tirin, sual réng réng hre lo chu
Pathianin keimahni avangin sualah a siam a” (II Kor.
5:21).

2) Mi sualte aiawhin a thi: Mihringte sualna chu Isua
Krista chungah bel a nih tak avangin mihringte
hremna tar thihna chu a tuar a; kraws-ah khenbeh
ani (Isaia. 53:10). Isua Kristan kraws-a a tuarna hi
Pathianin sual avanga kan tuarnaah min pawmsak
a. “Mi zawng zawng thih aiin mi pakhat a thi q,
chuvangin mi zawng zawng chu an thi a ni;” (II Kor.
5:14). Kan aiawhtu, Isua Krista thihna chu a
aiawhsak, keini tan sual thuphachawina a loni ta a
ni (I Johana. 2:1).

3) Kan sual thawina a ni: Thuthlung Hlui hunah chuan
sual ngaihdam nan an inthawi thin a. Inthawina tar
kél Iu chungah puithiamin a kut nghatin, Israel-te
bawhchhiatna zawng zawng a phurhtir a. Tuma chén
lohna hmunah an hnawt chhuak a, chutah chuan a
va thihpui ta thin a ni (Lev. 16:22); a nih loh leh
beram no talhin an inthawi thin. Chutiang chuan
Lal Isua chu kan sualte avangin kulh pawn lamah a
thi a (Heb 13: 12), a thisen pawh sual ngaihdam nan
a chhuak a ni (Matt. 26:28). Paula chuan, “Kan
Kalhlén Kitna tar pawh an talh tawh si a, Krista
ngei chu;” tiin a sawi (I Kor. 5:7).

2. Kraws-ah chhandam kan ni: Isua kan aiawha krawsa
a khenbeh a nih khan min chhandamna hna a thawk zo
vek a. Chu chu kraws-a a tuar lai ngeia a ding lama mi
sual an khenbeh chhandamnaah kan hmu. Isua ding

lama mi sual an khenbeh ve khan “Isu, i ram i thien
hunah mi hre reng ang che’ (Luka. 23:42) tia a dil khan,
Isua’n “Vawiinah ka hnénah paradis-ah i awm ve ang,”
(Luka. 23:43) tiin a chhang a. Mi sual thi tirin a ram a
thlen huna hre reng tara a ngenna kha kraws-a a tuar
lai pawh khan a tibeidawng lo tih kan hria.

3. Krista chhandamnain hna min thawhsakte:

Krista chhandamna hian héng dinhmun hlauhawm tak

atangte hian min chhanchhuak a ni.

1) Dan anchhe lak ata min chhandam (Gal. 3:13)

2) Dan rorélna hnuai atangin min chhandam (Rom.
6:14; Gal. 4:5)

3) Sual thiltihtheihna lak atangin min chhandam (Tita.
2:14)

4) Setana thiltihtheihna lak ata min chhandam
(Kol.2:14,15);

Zawhna:

1. Krista chhandamnain hna min thawhsak dan kawng
2 han sawi teh.

2. Isua Krista-ah khan kan chhandamna engtin nge
buatsaih a nih? Point 2 han sawi teh.

3. Isua Krista chhandamnain eng nge a tar lan?

ZIRLAI 12

RINNA THU

Bible : Heb. 11:1-6; Rom. 5:1
Thuvawn : “Nimahsela, rinna lovin ama lawm zdwng
minth rual a ni lo,” (Hebrai. 11:6a)

Thuhmahruai

Vawiin chu chhandamna kailawn pawimawh tak,
rinna thu kan zir dawn a ni. Rinna tel lovin pian thar
theih a ni lo va, rinna hi Pathian khawngaihnaa
chhandamna kan channa a ni (Eph. 2:8). Chhandamna
atan chauh ni lovin, Lal Isua hniakhnung kan zuinaah
hian rinna hi a pawimawh ém ém a ni. Chu thil
pawimawh tak mai chu vawiinah hian kan zir ve thung
dawn a ni.

1. Rinna awmzia

“Rinna hi thil beiseite awm ngeia hriatna, thil
hmuh lohte hriatfiahna a ni” (Heb. 11:1) tih kan hmu a.
Lal Isua min chhandam tiira an khenbeh lai kan hmu lo
va, mahse thinlungin fiah takin kan hria a, kan pawm
bawk a. He khawvél tawp hnua chanvo ropui tak min la
pék tar pawh hmu rih lo mah ila, nghet takin kan beisei
tlat a.

Chu chu Pathian khawngaihna hnathawh avanga
pawm leh beisei kan ni. Chutianga Thlarau Thianghlim
zara mi malin Krista chu a sual thawina leh a Lal leh
Chhandamtua a pawmna hi rinna chu a ni a. Pathian
thutak hriatna leh a dik ngeia rinna atanga lo awm a ni
(Rom. 10:17). Rinna hi Pathian leh mihring inlaichinnaa
mihring lam chan a ni.

. Rin a tul chhante:

Rinna hi Pathian chhandamna mi malin a chanvo-a
aneihna a nih avangin a tal a ni (I Tim. 4:10). Rinna
lovin chhandam a nih theih loh (Tirh. 16:31).

Rinna hi mi sualten Lal Isua felna kan tawmpuina a
nih avangin rinna avang chauhvin Pathian hmaah
mi fel leh thiam chang kan ni (Rom. 4:5).

Rinna chauh hi Pathian lawm zawng mi ni tira kan
tih theih a ni (Heb. 11:6).

Rinna chungchanga harsatna awm theite:

Rin dan thiam lo: Mi tam takin “Rin dan pawh ka
thiam lo,” an ti thin. Rinnaah hian a dan a awm
chuang lo va. Lal Isuan min chhandam tawhna rina
chhandam nih inpawm mai hi a ni. Mahni lam lo
insiam that phawt tumna hi Lal Isua rinna a nilo va,
mahni inrinna a ni zawk (Sam. 37:5).

Mahni rinna chhandam ndna rin: Mi thenkhatin rin
viau a, inrin chhandam an tum thin. Ring viaua an
inhriat laiin an pian tharnaah an ngaih a tha a; ring
lo deuha an inhriat hntiah an ngaih a tha lo leh mai
thin. Chu chu mahni rinna chhandam ndna rin
tumna a ni a, nun a hahchawl chuang lo. Kan rinna
hi chhandamna a ni lo va, Pathianin khawngaihnain
min chhandam tih hi rin mai tar a ni (Eph. 2:8).

3) Ring thei ni lova inhriatna: ‘Ring thei kan ni lo, rinna

hi Pathian min pék tir a ni,” tia ngai leh sawi an
awm thin. Hei hi a dik tawk lo. Rinna chu kan thil
hriat a dik ngei a ni tih pawm leh kan tih theih loh

mi dangin min tihsaka innghahna a ni a. Chuvangin
kan tih theih loh Lal Isuan min tihsak ring tar hian
a hrana Pathian rinna min pék a tul tawh lo va, rin
tar Isua Krista min pe a. Kan ring thei lo ni lovin,
chhandamna chang tirin kan ring mai lo thei lo zawk
a ni. “Rinna lo nei rawh u,” a ti lo va, “Ring rawh u,”
(Marka. 1:15; Tirh. 16:31) a ti a ni.

Rinna dik:

Rinna dik chu tha thawh tel lo, Kristaa innghat a ni:
Kan chhandamna tar hian kan beih ve leh thawh ve
tar a awm lo va; Isua Krista thawh zawh sa ringa
amaha innghah mai hi rinna dik a ni. Thilthlawnpék
a ni a, lo dawn mai tar a ni (Eph. 2:8&9) Thil tih
thata lei theih a ni lo (Tita. 3:9).

Rinna dik chu inpumpék hi a ni: Boral tir Isua Krista
thisena lei kan ni tawh a (I Kor. 6:19,20). Chumi
hriatna dik avanga min leitu leh neitu Lal Isua ta ni
tira inpumpék mai hi rinna dik a ni. Inpumpékna
thleng phak lovin rinna dik a awm thei lo.

Rinna dik chuan simna a hring: Rinna dik chuan
simna a hring chhuak ngei ngei thin. Miin Lal Isua
hi a nun innghahna atana ring takzet a nih chuan a
nun sual kalsanin Krista nun thianghlimna a
tawmpui a, a nunpui thin. Chu chu simna a ni.
Rinna leh simna hi then hran theih a ni lo (Marka.
1:15). Ringtu inti tam tak, sim si lote hian rinna kan
hre fuh lo a ni.

Rinna dik chu thil tihah a lang chhuak thin:
Chhandamna chang tarin tih ve tar kan nei lo va,

Lal Isua thawh zawh sa rin a ni kan ti a.
Amaherawhchu miin Lal Isua a rin tawh chuan ringtu
a nihna chu a nun leh thiltihah a lang tir a ni.
Rinna leh thil tih hi a thawk dan tlat a (Jakoba.
2:22). Pathian thuin, “Chutiang bawkin rinna chu
thiltih nei lovin amah chauhvin a awm chuan thi a
ni’ (Jakoba. 2:17 ). Hei hi chhandam nana thil tih ni
lovin, Chhandam nih tawh zawk avanga thiltih a ni.

Pathianin Kristaa chhandamna min siamsak hi
chatuan daih a ni a, a bo leh thei tawh lo. Amaherawhchu
he chatuan daih chhandamna kan rinna atang hian keimahni
zawk hi kan péng bo thei a. Chuvangin Pathian thuin,
“Rinnaah chuan in awm emaw, nangmahni ngei inchhin
thin ula; nangmahni nget infiah thin rawh u” (I Kor. 13:5)
tiin, rinna phatsan/bosan lo tirin min fuih a ni.

Zawhna:
1. In zirlaiin rinna awmzia a sawi kha han sawi teh.
2. Rinna dik in zir atang khan point 3 han sawi teh.

ZIRLAI 13

RINNA AVANGA
KHAWNGAIHNAA CHHANDAM

Bible : Eph. 1:1-10

Thuvawn : “Rinna avanga khawngaihnaa chhandam
in ni; nangmahni thawh chhuah a ni lo va, Pathian thilpék
ani,” (Eph. 2:8).

Thuhmahruai

Rinna thu kan zir tawh a, a awmzia leh a tilna
pawh kan hre tawh a ni. Tichuan, vawiin chuan rinna
avanga khawngaihnaa chhandam kan nihna thu kan zir
ve thung dawn a ni. Vawiina kan zir tGrah hian mihring
chhandam nana Lal Isua hnathawh leh mihring
mawhphurhna a lo lang a ni.

1. Khawngaihna awmzia

Bible-in Thu,tisaa lo chang chu khawngaih leh
thutaka khat a nih thu min hrilh (Jona. 1:14). Robert
Moffat chuan, “Bible sakhua chu khawngaihna a ni,
khawngaihna tel lovin Chanchin Tha a awm thei lo,” a
ti hial a. A awmzia hetiang hian sawi ila.

1) Phu loh duhsakna : Chhandam kan nih theih nana
Pathian hnathawh hi mihringin a phu hauh loh
khawngaihna a ni.

2) Huapzo hmangaihna : Pathian hnén atanga
khawngaihna mihringin a dawn hi mi sual ber pawh
thleng phak a ni a, hmangaihna inngaitlawm an ti
bawk thin.

Khawngaihna mak : Mihringin chhandamna kan
chan theihna tira Pathian khawngaihna kan dawn
hi mihring dinhmun atang chuan thil mak a ni a.
Chuvangin khawngaihna mak tih a ni bawk thin.

Eng vangin nge Pathianin a hman:

Suala tluchhe tawh mihring chu khawngaihna atang
lo chuan chhanchhuahna leh chhandamna hna thawh
theih a ni lo.

Déan a lo awm khan sual min hriattir a, chhandamna
min pe thei si lo. Khawngaihna atang chauh lo chuan
mihring hi chhandam theih a ni lo.

Pathian néna inmihran tawh leh hmélma lo ni tawh
chu amah kan hnaih leh theihna hmanrua atan
khawngaihna a rawn hmang ta a ni.

Khawngaihna hnathawh rah:

Sualna leh bawlhhlawhna min khuh bosak. An sualna
leh atnate chu ka hre reng tawh lovang, tih hla ang
khan.

Danin sual min hriattir laiin khawngaihna chuan sual
chu hnehin chhandamna kawng min hawnsak.
Lawmna, hlimna leh hamthatna a thlen. Lawmin ka
zalén ta, an ti thin a ni.

Pathian hmangaihna te, ngilneihna te, lainatna leh
duhsakna chu khawngaihna atangin a lo luang
chhuak.

4. Rinna avanga khawngaihnaa chhandam:

Paula’n, “Rinna avanga khawngaihnaa

chhandam in ni;” (Eph.2:8) a tih hian a pawimawh ber
chu ‘rinna’ aiin “khawngaihna” hi a ni. Kan rin ém
avanga krawsa min chhandam emaw, va inring chhandam

ta emaw kan ni lo. Pathian khawngaihna avanga kraws-
a Isua Krista’n min chhandamna kha rinnain kan chang
mai zawk a ni. Kan chhandamna chu Pathian
khawngaihna hnathawh a ni a, kan lo dawn/chan
theihna chu rinna a ni.

Zawhnate:

1) Bible sakhua ber chu khawngaihna hi a ni titu kha
tu nge ni?

2) Khawngaihna awmpzia in zir point thum kha han sawi
teh?

3) Rinna avanga khawngaihnaa chhandam thuah hian
chhandam ni tarin tunge mawhphur ber ang le?

ZIRLAI 14
SIMNA THU
Bible : Luka. 13:1-3; II Kor. 7:10
Thuvawn : “Hun chu a lo thleng ta a, Pathian ram

pawh a lo hnai ta; sim ula Chanchin Tha hi ring rawh
u,” atizéla. (Marka. 1:15)

Rinna thu kan zir tawh a. Rinna chu simna néna kal
kawp tlat, a hmasa zawk leh hnuhning zawk pawh awm
chuang lo a ni. Simna nun thleng lovin rinna a awm thei lo
tih pawh kan sawi tawh bawk a. Chutiang taka pawimawh,
simna thu vawiinah hian kan zir leh dawn a ni.

1. Simna awmzia leh Bible-in a hman dan: Simna chu
Thlarau Thianghlim hnathawh zara Pathian lama mi mal
nun inlamlétna hi a ni. Bible hian simna sawi nan thu
hrang hrang a hmang a. A tum erawh a danglam lutuk lo.

1) Hawi kir/kir lehna: Sual nih inhriatna atanga Pathian
lama hawi kir lehna a ni. (Marka 1:5). “Ka unaute u,
in zinga mi tu pawh thutak atang chuan bo sela, tin,
tuin emaw hawi kirtir sela, mi sual a kawng bona
ata hawt kirtirtu chuan thihna ata a thlarau a
chhandam ang a, ...” (Jakoba. 5:19&20).

2) Rilru lamlétna: Naupang a enkawltu chunga a
innghat zo vek anga inlamléta Pathiana innghat zo
sawina a ni (Matt. 18:3).

3) Rilru danglam: Ngaihdan, duh dan leh tum dan danglam
leh inthlakthleng sawina a ni “.. in rilru a thara awmin
lo danglam zawk tawh rawh u “ (Rom. 12:2).

2. Sim a tilna chhante:

1)
2)
3)
4)

d)

Mi zawng zawng mi sual kan nih tawh avangin simna
tel lo chuan chhandamna chan theih a ni lo (Luka.
13:3)

Simna tel lovin rinna a neih theih loh (Marka. 1:15).
Sual ngaihdamna chang turin sim a tul (Luka.
24:47).

Pathian hnén ata harhna chang ttrin sim a tal (Tirh.
3:19).

Sim hi mi zawng zawng tana Pathian thupék a ni
(Tirh. 17:30).

3. Simna thua kan hriat fuh tawk lohte:

1)

2)

Sual nih inhriatna leh inchhirna hi simna a ni mai
lo, simna hmahruai mai a ni. Pharoa sual nih
inhriatna pawhin simna a thleng lo (Exod. 9:27).

Thil sual pawi tih ngawt pawh siam that lehna tel lo
chuan simna a tling lo. Juda Iskarioat-a sual pawi
tihna chuan inlamlét lovin thihna a thlen zawk a ni
(Matt. 27:5).

4. Simna dik:

1)

3)

Simna dik chuan mihring rilru leh thinlung a khawih:
Simna dik tak chuan ngaihtuah dan te, thlir dan te,
tum dan leh chét dante a khawih a, a tidanglam thin
(Matt. 21:29; Rom. 12:2).

Simna dik chuan hriat dan a tidanglam: Mi, tha leh
fel nia inhre thin kha Thlarau Thianghlim zarah mi
sual a nih a hriattirin inchhirna leh sual huatna a
neihtir (Sam. 51:3). Isua Krista a hriat dan pawh a
lo danglam ta (II Kor. 5:16, 17); Joba. 42:3&4).

Simna dik chuan pian tharna leh chhandamna a
thlen: Simna dik chu mi sual boral tir nih
inhriatna avanga chhandamna chang ttra Lal Isua
hnéna kir/inpékna hi a ni a. Chhandamna a thlen
a ni (Luka. 15:7; II Kor. 7:10).

5. Simna nei tira mihring lam chan:

1)

2)

3)

Sual inhriatna: Joba chu Pathian hmaa sual a
nih a inhriatin a inten a (Joba. 42:6) [saia pawhin
a chung a pik tih a hria (Isaia. 6:5). Pathian
hmaa sual nih inhriatna hi simna kailawn hmasa
a ni.

Sual kalsan duhna: Sual nih inhriatna ngawt hi simna
a ni lo. Miin a dinhmun a dik lova, a him lo tih a
hriat chuan kalsan duhna leh chu sual huatna chu
a neih a ngai a ni (Luka. 15:17).

Thu tlikna fel tak néna Pathian hnéna kir/inpék:
Fapa tlan bovin a awmna a dik lo tih a hriatin a tho
va, a pa hnénah a kir leh a. A pain lawm takin a lo
kuangkuah a nih kha (Luka. 15:20). Pathian hnén
thleng khawp simna nei tir chuan Pathian hnénah
kan kira kan inpumpék a ngai a. Ngaihdamna néna
min lo kuah tarin Pathian chu a inpeih reng a ni.
“..tupawh ka hnéna lo kal chu ka hnawt chhuak
tawp lo vang” (Johana. 6:37) Lal Isua’n a ti.

“Mi suaksual chuan a awm ddn chu bansan sela, mi
fello chuan a ngaihtuahnate chu bansan bawk rawh
se: LALPA hnénah kir leh rawh se, tichuan anin a lo
khawngaih ang; kan Pathian hnénah kir leh rawh
se, anin a ngaidam nasa khawp dawn si a” ( Isaia

55:7) Sima Pathian hnéna kir leh kan mamawhna ai
hian min ngaidam tra Pathianin min nghahhlelhna
hi a nasa zawk ém ém a ni. Simin Pathian hnénah i
inpe theuh ang u.

Zawhna:

1. Simna awmzia Bible-in a sawi in zirte kha engte nge?
2. Simna dik in zirte kha a point chauh han sawi teh.
3. Simna dik nei trin mihringin eng nge a tih tar?

ZIRLAI 15

THIAM CHANTIRNA

Bible : Rom. 5:1-11; 8:1-4
Thuvawn : “Chutichuan, tunah zawng Krista Isuaa

awmte tan chuan, thiam loh chantirna réng a awm tawh
lo,”(Rom. 8:1)

Thuhmahruai:

Lal Isua ringtute chu chhandamin an awm a,
thiam chantir an ni tih hi Bible min zirtir dan a ni. BCM
thurin chuan, “Krista ringtu apiangte chu Pathianin
thiam a chantir a, mi felah a ruat a, chu chu malsGwmna
ropui tak, Krista Chanchin Thain mihringte hnéna a
rawn thlen chu a ni. Thiam chantirnaah chuan sual
ngathdamna leh felna avdnga chatuan nun pék tiamna
a tel a. Thiltih avanga hmuh a ni lo va, Tlantu thisen
rinna avanga a thlawna dawn a ni. Chu rinna avang
chuan Pathianin a felna famkim chu a thlawnin min pe
a, tichuan thlamuanna nasa tak te, Pathian duhsakna
te, tunah leh chatuan atan kan mamawh malsGwmna
tinréng min pe a ni,” (BCM Conts. & Rules 4p) tiin dah
ani. Kan thurin pawimawh tak mai chungchang kan zir
dawn tihna a ni.

1. A awmzia:

Thiam chantirna hi ngaihdamna a ni mai lo va, mi
thenkhat chuan ngaihdamna aiin a ropui zawk e, an ti
hial a ni. A awmzia lo zir ila.

1) Dika pawmna: Bawhchhiatna avanga thiam loh
chang, rorélna hmaa dikna nei tawh miah lo mi sual
chu, Krista kan rin avangin thiam chantirin kan awm

a. Sualna nei lo mi dik, Krista avang chuan dika
pawm kan nihna hi thiam chantirna chu a ni.

Fela pawmna: Lal Krista chauh lo chu mi fel famkim
khawvelah tumah an awm lo. Amah kan rin avang
leh a thihna leh thawhlehna tawmpuina avanga, kan
fel lo chung, mi fela pawm ve kan nihna hi thiam
chantirna chu a ni (I Tim. 1:12).

Thianghlima ngaihna: Mi bawlhhlawhin mi thianghlim
Krista rin avanga thianghlima pawm a nih ve maina
hi thiam chantirna chu a ni (I Kor. 1:30).

Mi tinin thiam lo zawk nih hrehawmzia kan hre theuh

mai. He thiam chantirna hi Pathian hmangaihna leh
khawngaihna infinin min chantir a ni a. Krista dikna te,
a felna leh a thianghlimnate chu mi sualin a rin avangin
thiam chantir a lo ni ta thin a ni.

2. Thiam chantirna rah

Krista kan rin avanga thiam chantir kan nihnaah

hian thil pahnih kan chang nghal.

1)

2)

Ngaihdamna famkim: Pathianin mi sual kan ni
chunga thiam min chantir hi thil té a ni lo (Mika.
7:18-19). Court-ah mi a chungthu rél chu thiam
chantir a nih rualin ngaihdamna famkim a chang a,
hremna a pumpelh a, a case chuan a tibuai tawh lo.
Chhuah a ni a, a zalén tawh a ni. Krista avanga
thiam chang kan nihna hi ngaihdamna famkim, zalén
kan nihna a ni.

Khua leh tui nihna dik tak pék nghal a ni: Thiam
chantir kan nihnaah hian Krista felna chu belin kan

awm a, mi fel dinhmun kan luah a, ngaihdam a
nihna hi tan ina tang chhuah (discharge) ang a ni ve
lo. In report fo a ngai ve lo. Mi sual Kristaa
ngaihdamna chu dikna pumhlum pék a ni a, van
khua leh tui nihna a chang nghal a ni (Rom. 3:22).

3. Thiam chantirna tira talte:

Thiam chantira kan awm theihna tir atan hian

mihring lamah engmah tih ve tGr a awm lo. Tin, dan
thiltih vang a ni bawk hek lo (Gal. 2:16). Thiam chantira
kan awm theih nan thil tul pawimawh tak tak pali a
awm, chiingte chu.

1)

2)

3)

4)

Pathian (By God): Ani chu thiam chantirnaa bul
tumtu (author & donor) a ni (Rom. 8:33). Mi sual
kan nihna leh thiamloh chang kan nihna (case) chu
a hnéna awm a ni a. Thiam chantirna pawh amaha
chhuak a ni a, thiam min chantirtu a ni.

Khawngaihna (By Grace): Khawngaihna leh
hmangaihnaah thiam kan channa chu innghatin, a
hnar (source) ber a ni (Rom. 3:24; Tita. 3:7).

Thisenah (By Blood): Thiam chantirna hi Krista
thisenah chuan a lo lang chhuak ta a (Rom. 5:9).
Krista thisen chuan kan sualte a silfai a, thiam chang
tarin min tlintir a ni.

Thawhlehnaah (By Resurrection): Krista thawhlehna
chu thiam chantir kan nihna tihfamkimna a ni a,
thiam chantir kan nihzia min hritpuitu a ni a, thiam

changin kan awm ta tih a puang chhuak a ni (Rom.
4:25).



Baptisma Zirlai 49

Pathian tan hian mihring lamah a chhan leh vang
han chhuan ve tir pakhat mah awm haubh si lo, thiam
han chantir ve ngawt chu a har ve ngawt ang le. Mahse,
khawngaihna famkima min la chhuaktu chu Pathian hi
a ni miau si. He thiam channa hi Lal Isua rin avang
chauhva kan chan a ni a. Mihring lam hian phtina pakhat
mah a nei lo. Thiam chantirin i awm tawh em le ?

Zawhna:

1) Thiam chantirna awmzia 3 kha sawi teh?

2) Thiam chantirna rah 2 kha han sawi teh?

3) Thiam chantirna tara tal 4 kha han sawi teh.

ZIRLAI 16

PIAN THARNA LEH PIANG THARTE

CHANVO
Bible :Johana. 3:1-12; Eph. 1:3-7; Matt. 5:3-12
Thuvawn : Tin, Isuan a chhang a, a hnénah, “Tih

tak meuhvin, tih tak meuhvin ka hrilh a che, mi tupawh
an pian thar loh chuan Pathian ram an hmu thei lo
vang,” a tia. (Johana. 3:3)

Thuhmahruai

Lal Isuan, “Mi tu pawh an pian thar loh chuan
Pathian ram an hmu thei lo vang,” (Johana. 3:3b) a ti
a. Pathian ram hmua luh theihna kawng chu pian thar
a ni tih hi keini Baptist Kohhrante chuan kan pawm
dan a ni. Chutiang taka a pawimawh avang chuan vawiin
hian pian tharna leh piang tharte chanvo kan zir dawn a
ni. Pian tharna thu hi kan hriat fuh a ngai hle.

1. Pian thar thua ngaih dan dik tawk lote:

1) Pawn lam hmuh theiha danglamna hi pian tharna a
ni mai lo.

2) Kristian chhungkuaa seilian, sual langsar ti loten
piang thara an ingaih chuan a dik lo.

3) Kohhrana hming ziak leh sakhaw mi nihna avangin
mi a piang thar a ni mai lo.

4) Pathian thu leh chhandamna thu hriat viau leh zai
tui leh lam theihte hi pian tharna a ni kher lo.

5) Sual nih inhriat avanga pawi tia inchir viau pawh
pian tharna a ni kher lo.

2. Pian tharna awmzia: Pian tharna hi Thlarau
Thianghlim hnathawh avanga lo awm a ni. Pian tharna
chang tirin Isua Krista thihna leh thawhlehna chu
keima tan ngei a ni tia, a tdna nung tara thinlunga thu
tlakna (decision) siam fel a ngai. Hetiang hian lo sawi
zui ta ila.

1) Thlarauva pianna a ni: Kan sawi tak anga [sua Krista
thihna leh thawhlehna tawmpui a, chhandamtu atana
pawma an nun kaihruaitu (Lal) atana pawmtute leh
ringtute chu mi piang thar an ni a. Nunna neitu
Pathian lam dan (thlarau lam dan)-a thi tawh tihnun
lehna chu pian tharna chu a ni. Tichuan, tihnun a
nih miau avangin chhandam a lo ni ta a ni.

2) Pathian thu nunga pianna a ni: “Chi chhe thei lakah
ni lovin, Pathian thu nung leh awm rengah chuan
chi chhe thei lo laka piang thar in ni zawk si a,” (I
Pet. 1:23) tih a ni a. Isua rin avanga a thihnaa thi
ve, a thawhlehna tawmpuia nun thara nunna chu a
ni. Chu chu chi (seed) anga sawiin Thu tisaa lo
chang Isua Krista, chi chhe thei lo, nung rengah
chuan Thlarau Thianghlim hnathawh azarah nun
thar pékin kan awm a, chu nun thar chu a rawn
chét chhuahtir a, piang thar a lo ni ta a ni.

3. Piang tharte chanvo:

Pian tharna thu kan sawi tawh a. An chanvo kan zir
chhunzawm dawn a ni. Motor chu Driver-in a tihnun
chuan a chhtinga thil tam tak a che nghal ang maiin mi
a pian thar hian a nun kawng tam tak khawih chétin a
awm thin a ni. [ lo zir zél teh ang.

Sual lam thua an chanvo:

A sualte ngaihdam a lo ni ta.(Luka. 7:48)
Sualna lakah thiam a chang. (Rom. 5:1)

Sual hnehtu Krista zarah a ni. (I Johana. 5:4)

Pathian lam thua an chanvo:

Pathian fa, Krista ro luahpuitute an ni: (Johana.
1:12, Rom. 8:17; I Pet. 1:3f).

Pathian bawih an ni: (Rom. 6:22).

Puithiam nihna pék a ni (I Pet. 2:5 & 9).

Pathian thian a lo ni (Johana. 15:15).

Pathian nén an inrem (Rom. 5:10)

Pathian thinurna laka chhandam (Rom. 5:9)

3) Fapa Isua Krista lam thua an chanvo:

a)

b)
)

Isua thihna leh thawhlehna tawmpuitu an ni (Rom.
6:3-5).

Chatuan nunna neitu a ni (Johana. 10:28).

Vana hming ziak leh chuta chanvo nei a ni: (Luka.
10:20; Johana. 14:2, Eph. 2:6).

4) Thlarau Thianghlim lam thua an chanvo:

a)
b)
)

5)
a)

b)

Thlarauva piang leh hriak thih an ni: (Johana. 3:3-
7; I Joh. 2:27).

Thlarau Thianghlim chénna an ni (I Kor. 6:19; Eph.
1:13).

Thlarau thilpék dawngtu an ni (I Kor. 12:11).

Mihring lama an chanvo:

Mi dangte hmangaih theihna pék a ni (I Johana.
4:20).

Mi dangte tana Krista aiawha palai a ni (I Kor. 5:20).

Khawvélah hian mi lian leh ropui awhawm leh
ngaihsanawm tak tak an awm. Mahse, chingte
awhawmna chu dam chhing daih chauh a ni a. Vawiina
pian tharna thu leh piang tharte chanvo kan zir takte
erawh hi chu dam chhting mai ni lo, chatuan daih a ni
a. Khawvel mi ropuite tana neih ngawt theih a ni lo. Lal
[sua ringtuten Krista avanga Thlarau Thianghlim
hnathawh avanga Pathian khawngaihna an chan mék
leh an la chan z€l tar a ni.

Zawhna:

1. Pian tharna awmzia point 2 in zir kha engte nge ni ?
2. Sual lam thua piang tharte chanvo kha han sawi teh ?
3. Mihring lama a chanvo kha sawi teh ?

ZIRLAI 17

PIANG THAR SAWINA
LEH PIANG THARTE AWM DAN

Bible : I Johana. 5:1; II Kor. 5: 17; Rom. 6:13
Thuvawn : “Chu mi avang chuan tupawh Kristaa a
awm chuan thil siam thar a lo ni a; thil hluite chu a ral
ta a; ngai teh u, a lo thar ta” (II Kor. 5:17)

Thuhmahruai

Pian tharna leh piang tharte chanvo kan zir tawh a.
Ringtu nun bul intanna leh kal zélna atan a pawimawh
ém avangin vawiinah hian Bible-in piang tharte a sawina
tawngkam chi hrang hrangte leh piang tharte chu
engtianga nung tar nge an nih kan zir leh dawn a ni.

1. Bible-a piang thar sawina hrang hrangte:
1) Lal Isua sawi dan:

a) Tui leh thlarauva pian: Tuiin bawlhhlawh a
tithianghlim anga piang tharte nun dan lo thianghlim
ta sawina a ni (Johana. 3:5). Tuiah ngawt chuan a
pian theih lohva, sawifiahna tawngkam (figurative
word) a ni (cf. Tita. 3:5).

b) Ringtu: A nun tawmpuia ringtute hi ringtu tiin a sawi
(Johana. 3:16-18).

¢) Zuitu: Ama nun dan zuitute an nih avangin zuitu a ti
a (Luka. 9:23). Zirtir tih nén inang reng a ni (Luka.
14:27).

2) Johana sawi dan:

a)

b)

3)

b)

4)

b)

Pathian hrin: “Tu pawh Isua hi Krista a ni tih ring
chu Pathian hrin a ni; tupawh a hringtu hmangaih

chuan a hrina pawh a hmangaih thin” (I Johana.5:1).

Pathian fate: “Nimahsela amah lawm apiang chu,
an hnénah Pathian fate nih theihna tar a pe, a
hming ringtute chu;” (Johana. 1:12).

Thihna ata chhuaka nunnaa lit: “...tupawh ka thu
hriaa mi tirtu ring chuan, chatuana nunna a nei
tawh, thiam lohvin a awm lo va, thihna ata a chhuak
a, nunnaah a lit ta zawk a ni” (Johana. 5:24).

Petera sawi dan:

Thim ata chhuak a, énga lut: “Nimahsela, thim ata
chhuaka a éng mak taka lit tara kotu che u thatna
chu in entir theih nan...” (I Pet. 2:9);

Pathian nungchang taGwmpuitu: “... ching thutiam
hlu tak leh ropui nasa takte avang chuan Pathian
nungchang in tawmpui ve thei ang” (II Pet. 1:4).

Paula sawi dan:

Mitthi zing ata nung leh: “... amaherawhchu mitthi
zing ata nung leh angin Pathian hnénah inpé ula,
...” (Rom. 6:13). Tihnun tiin a sawi bawk (Eph. 2:1).

Thil siam thar: “Chu mi avang chuan tu pawh Kristaa
a awm chuan thil siam thar a lo ni a; thil hluite chu

a ral ta a; ngai teh u, a lo thar ta” (Il Kor. 5:17).

Mihring thar: “mihring thar chuan in inthuam tawh

si a, chu mihring thar chu hriat famkimna nei tarin,
a siamtu anpui anga siam tharin a awm meék a ni;”
(Kol. 3:10).

2. Piang tharte awm dan tar:

1)

5)

3)

Nun danglam: Pian tharna tel lova pawn lam awm
dan intih danglam chawpin chhandam nan awmzia
a nei lo kan tih laiin, mi a pian thar takzet chuan a
nun dan a danglam thin. A rilru put dan a lo
thianghlim tak avangin a duhzawng a lo danglam a;
sual ngaina leh mahni inhmangaih thin khan
thianghlimna leh Pathian ngainatna a lo nei ta a ni.
Thil siam thar a lo nih tak avangin (II Kor. 5:17) a
taksa pawh Pathian duhzawng tih nan a lo hmang
ta a (Rom. 6:13 & 19). Chu danglamna chu Pathian
thiltihtheihna avanga lo awm a ni.

Sual a hneh thin: Mi a pian thar veleh thlémna lakah
a fihlimin, sual chakna a bo nghal mai lo. A nunah
thlémna leh Pathian avanga thil tha tih duhna a lo
indo ta zawk thin a ni (Phil. 1:30). Amahah chuan
Pathian chi a awm tawh avangin (I Joh. 3:9) thil sual
tih a thiang tawh lo tih a inhria a, Josefa ang khan
sual a kalsan a, a hneh zawk thin a ni. “Tin, Krista
Isua mite chuan tisa chu, a sual ngaihtuahna leh a
chaknate chawpin an khéngbet ta” (Gal. 5:24).

Thil tha a ti thin: Mi piang thar chuan, a chhingril
nun a lo inthlak tak avangin thil sual a ti duh lo mai
ni lovin, Pathian mit hmuha thil tha tih duhna a lo
nei ta zawk a. Chu chu simna dik tak, thil sual
hawisana thil tha lam lo hawi ta a ni. Chu chu mi
piang tharte nuna lang thin, Lal Isuan nun thara

min din dan a ni chiah réng a ni. “Thil tha ti atan
Krista Isuaah chuan siama awmin ama kut chhuak
kan ni si a;...” (Eph.2:10).

4. Krista avangin a tuar thin: Mi piang thar chu Lal
Isua hnungzuitu leh dopuitu (sipai) a lo nih tak
avangin Lal Isua avanga tuar a tal hunah pawh
manganna leh hrehawm tuar a tul pawhin a tuar
hram hram thin. “Krista Isua sipai tha tak angin
hrehawm mi tuarpui rawh” (II Tim. 2:3). Tuarna
mai ni lovin, Lal Isua avanga hlimna leh
malsawmna a chan pawh Pathian ropui nan hman
a tum tawh thin.

Piang tharte nun dan khaikhawmna awlsam ber chu,
‘Lal Isua tan an nung’ tih hi a ni. “...keimah erawh
chu ka ni tawh lo. Krista chu keimahah a nung zawk
a ni;” (Gal. 2:20) tiin Paula pawhin a sawi kha.

Zawhna:

1. Lal Isuan eng tin nge pian tharna hi a sawi?

2. Johana leh Paulan pian tharna an sawi dan han
sawi teh.

3. Piang tharte awm dan tar in zir kha sawi teh.

ZIRLAI 18

BAPTISMA THU

Bible : Marka. 16:16; Tirh. 2:41

Thuvawn : “Chuvangin, a thihnaah baptisma kan
chanin, a hnéna phum véin kan awm; Pa ropuinain
mitthi zing ata Krista a kaihthawh ang khan, keini pawh
nunna tharin kan awm theih nan” (Rom 6:4)

Thuhmahruai

Pian thar thu leh rinna leh simna thute kan zir tawh
a. Vawiinah chuan piang tharte tih tar, kan rinna
puan chhuahna pawimawh tak, baptisma thu kan zir
dawn a ni.

1. Alo awm tan dan
Baptisma lo awm tan hun hi hriat chian a harsa

tawh hlé a.

1) Mi pakhat Grotus an tih chuan tui lét hna atang
khan an ching tan niin a ring.

2) Mi thenkhat chuan Mosia dan atanga intan niin an
ngai a.

3) Juda upate thuro chhiah atanga intan nia ngai an
awm bawk.

Héng zingah hian Juda upahote thuro chhiah
atanga lo awm a ni ang tih hi a rinawm ber. Judaho
zingah leh hnam dangte zingah pawh chhing lam
tlenfaina entir nana an hmanna hi a rei tawh a ni.

2. A awmzia
Judaho chuan hnam dang miin Juda sakhua an lo vawn
phawt chuan baptisma an chantir thin a. Thuthlung

Thar hunah erawh chuan baptisma chu Lal Isua ringtu
leh zuituin pawn lama ringtu a nih puan chhuah nana
Pa leh Fapa leh Thlarau Thianghlim hminga tuia hnimpil
hi a ni.

Baptisma chan hrim hrim hi chhandamna chu a

ni lo. Amaherawhchu, miin Lal Isua Krista ringa a lo
pian thar hian Krista ruala sual a thihsanna te, a nun
hlui phtima awm leh Krista Isuaa nun thara nung tara
thawhlehnate baptisma hmangin a puang chhuak a ni.

3.

1)

2)

3)

1)

2)

Baptisma-in a zirtir:

Krista thihna leh thawhlehna chu mahni thihna leh
thawhlehna atan kan tawmpui ve tih a entir (Rom.
6:4).

Kan sual ngaihdamna te, nun hlui kalsana nun thara
nung tira intiamna leh kan thurin kan pawm tlat a
ni tih a entir.

Lal Isua chu Lal leh chhandamtu atan pawma a
thuhnuaiah kan intukluhna leh dam chhtinga amah
zui tira thutiam lakna leh kohhranhote hmaa puan
chhuahna a ni.

. Baptisma chan a tiilna:

Lal Isua ngeiin baptisma a chan avangin amah zuitute
chuan kan chang ve tar a ni (Matt. 3:13; Johana. 1:33).
[suan baptisma a chan khan Pathian chu a nihna
famkim (Trinity)-in a rawn inpuang chhuak a ni.

Lal Isua thupék a nih avangin (Matt. 28:19). Lal
Isua thupék chu hnial rual a ni lo “Nangnin mi
hmangaih chuan ka thupékte chu in zawm ang,”
(Johana. 14:15) a ti si a.

3) Sual thihsana nun thara nun tumna a entir avangin
(Kol. 3:1).

4) Krista kan zui tar leh a thu pawm zé€l tira intiamna
a nih avangin (Luka. 9:26).

5) Kohhrana member (puitling) ni tarin a tal a ni.
Baptisma hian ringtu kan nihna a puan chhuah
avangin kohhran (ringtute inpawlikhawm) zingah kan
tel ve thei a ni.

5. Baptismaa kohhran chanvo: Baptisma miin a chan
hian kohhranin tih tGr pawimawh tak tak a nei a.
Chuangte chu:-

1) Baptisma changte rinna puan chhuah hriatpuitu nih.
2) Baptisma changte tawngtaisak.

3) Kohhran chhtiingkuaa lo lawm luh.

Baptisma tak tak chu Krista thihna leh thawhlehna
nun tawmpuina hi a ni a. Sual thihsana nun thara nun
chu Thlarau Thianghlim zara kan neih a ni a. Chu chu
Isua Krista rinnaah a innghat tlat a ni. Chu rinna chu
kohhranhote hmuhah Pa leh Fapa leh Thlarau Thianghlim
hminga tuia hnim pilin kan lantir thin a ni.

Zawhna:

1. Baptisma awmzia eng nge ni?

2. Baptisma chan a tal chhan 3 han sawi teh.
3. Baptisma hian eng nge a zirtir?

ZIRLAI 19

BAPTISMA CHAN DAN LEH A CHANG TURTE
(Bible zirtir dan)

Bible : Matt. 28:19; Tirh. 9:17&18

Thuvawn : “Chutichuan kal ula, hnam tina mi
zirtirahte siam ula, Pa leh Fapa leh Thlarau Thianghlim
hmingah chuan baptis ula,” (Mat. 28:19)

Baptisma awmzia leh a entir te, baptisma chan a
talna chhante kan zir tawh a. Baptisma thuah hian
ngaihdan inang lo leh tih dan hrang hrang a awm a.
Vawiinah chuan Baptist kohhranin baptisma kan pawm
dan te, Bible zirtirna leh Bible-a Thuthlung Thar kohhran
zirtirna leh an lo hman dan behchhanin kan zir dawn a ni.

1. Baptisma chan dan:

1) Hmasang kohhran chan dan: Hmasang kohhrante
chuan baptisma hi an ngaipawimawh ém ém a, Baptisma
chang lo chu Kristianah an ngai thei mang lo. A channa
hmun leh chantirtu pawh an duh uluk hle. Baptisma
chang tur chu tuiah an ding a, ni tlakna lam hawiin
sual an puang a, simna thu an puang leh thin. Chumi
hntiah ni chhuahna lam hawiin Krista mi ni tGrin thu
an tiam leh a. Chumi hntah a chantirtuin Pa leh Fapa
leh Thlarau Thianghlim hming chhalin (Matt. 28:19),
tuiah a hnim pil a. A lo chhuah chuan an thianten puan
var an lo sintir thin a ni.

2) Bible-a Baptisma chang kan hmuh dan (Biblical
Baptism): Kohhran hrang hrang baptisma chantir dan a
inang vek lo. Baptist kohhrante chuan Thuthlung Thara
baptisma chan dan zal zuiin kan kalpui a. Baptist tih

dan mai ni lovin, Bible zirtir dan dik tak a ni. Bible-a
Baptisma chang kan hmuh dan hetiang hi a ni.

a)

b)

(c)

Ringtu Baptisma a ni: Thuthlung Thar hian
Baptisma chang tarte chu ringtu an nih hmasak z¢€l
thu a sawi a. Krista thawhlehna tawmpuina entirna
a nih avangin Baptist kohhran chuan Lal Isua
ringtute chan tirah kan ngai a ni.

Nausénte hian anmahnia Lal Isua an la rin theih
loh avangin nausén baptisma hian Lal Isua rinna
nén inzawmna a neiin a lang lo va, baptisma an
chan thu Thuthlung Tharah kan hmu lo bawk.
Lal Isua pawhin zirtir (ringtu)-a siam zet hnuaa
Baptisma chantir tirin thu a pe a ni (Matt. 28:19;
Marka. 16:16).

Tuia hnim pil a ni: Baptisma awmzia hian hnim pil a
kawk hrim hrim a. Hnim pil ngeia chan hi Bible-a
mite tih dan niin a lang bawk (Tirh. 8:36f). Tirhkohte
thu ziakah pawh baptisma hi sual thihsanna, thlana
Krista hnéna phtiim véna a kawk fo va, chu chuan
hnim ngei a nihzia a tilang. Lal Isua pawh khan
hnim pil ngeiin Baptisma a chang a nih kha (Isua
baptisma a chan veleh tui ata a lo chhuak ta nghal
a, tih a ni) (Matt. 3:16).

Pa leh Fapa leh Thlarau Thianghlim hmingah: Lal
[suan a zirtirte baptisma chantir tiira thu a pék khan
Pa leh Fapa leh Thlarau Thianghlim hmingah
(hmingin) chuan Baptis ula, a ti a. “Isua Krista
hmingin baptisma chang theuh rawh u,” (Tirh. 2:38)
tih hi, a chantirtu tar hnéna thupék ni lovin, a chang

tarte hnéna sawmna thu a ni a. Isua an rinna puanna
tar thu niin a lang. A chantirtu chham dan tar a
sawina a ni lo. Isua (Chhandamtu tihna a ni) hming
avanga sual sim (piang thar)-te kha Pathian nihna
leh a inpuanchhuahna ropui tak, Pa leh Fapa leh
Thlarau Thianghlim hmingin kan baptis mai zawk a
ni. Thil inkalh niin a lang lo.

2. Baptisma chang tiirte:

1)

2)

3)

3.

Baptisma chan hi chhandamna a ni lo va, Lal Isua
ringtuten an rinna an puanchhuahna a ni.
Chuvangin, Isua ringtute chauhvin an chang tar
a ni.

Isua hnung zui tura intiamten an chang tur a ni a.
Lal Isua zui tara intiam ve lote tan Baptisma chan
hian awmzia a nei hran lo.

Kohhran hi Baptisma leh Lalpa Zanriah vawngtu leh
dik taka hmangtu a nih angin kohhranin chang tlaka

a ngaihten an chang tir a ni.

Baptisma chantirtu: Kohhran rorélnain Baptisma

chantir tara a ruat (ordained minister)-ten an chantir
thin a. Tal bikna avanga kohhran rorélnain a ruat
Baptisma chantir theihna a pékte pawhin an chantir
thei bawk.

Zawhna:

1.
2.

Tuten nge baptisma chang ang?
Baptist kohhranin Baptisma thua an rin dan point 3
kha han sawi teh.

ZIRLAI 20

LALPA ZANRIAH THU

Bible : Luka. 22:7-20.

Thuvawn ¢ “Chu chhang chu in ei a, no chu in in
apiangin, a lo kal leh hma loh zawng Lalpa thihna chu
in entir thin ani si a” (I Kor. 11:26)

Thuhmahruai

Baptisma thu kan zirin kan hre tawh a. Ringtute tana Isua
Krista chhandamna néna inzawm tlat serh leh sang kan
neih chu Baptisma leh Lalpa Zanriahte hi a ni a. Vawiinah
hian Lalpa Zanriah thu kan zir ve leh dawn a ni.

1. Alo awm tan dan: Lalpa Zanriah hi Lal Isua din tan
a ni a. Mantira a awm dawn zana zirtirte nén Kalhlén
Kut chaw an kil ho laiin, chhang leh uain chu a taksa
leh thisen an tana a pék tir anga sawiin a pe a. Chu
chu lo ti thin tdra a tih angin Lalpa Zanriah hi
Kohhranten kan ti chhunzawm ta zél a ni.

2. A awmzia leh a entir: Lalpa Zanriah hian awmze ril

tak tak entir a nei a. Chu chu a lo awm chhan pawh a ni.

1) LalIsua hriat rengna a ni: Lal Isuan, “Min hriat reng
nan hei hi ti thin rawh u,’ a ti a. Lalpa Zanriah hian
Pathian hmangaihna ropui tak leh kan tana Lal Isua
tuarnate a entir a.

2) Lalpa pawlna a ni: Lalpa, thihna ata tholeha néna
inpawlna danglama inpawlna a ni. Hemi avang hian
Lalpa Zanriah hi Inpawlna Thianghlim tia sawi a ni
bawk (I Kor.10:16).

3) Ringtute inpawlna a ni: Ringtu dangte nén pumkhat
kan nihzia tihlan nana inpawlna a ni (I Kor. 10:17).

4) Thlarau lam chaw a ni: Lal Isuan, “Ka tisa hi chaw
tak a ni a, ka thisen hi in tir tak a ni si a,” a ti a
(Johana. 6:55). Nun nan chaw kan mamawh angin
Lalpa Zanriah hi kan thlarau nunna chaw a ni.

5) Thutiam tihthar lehna a ni: Lal Isuan, “Ka Pa ramah
nangmahni néna a thar ka in ni a thlen hma loh
zawng tan achinah grép hrui raha mi hi ka in leh
tawh lo vang,” a ti a (Matt. 26:29). Lalpa Zanriah
kan kil hian Pathian ram famkimna tar leh chuta
kan chanvo min tiam a tithar leh a. Kan tana Krista
a inpe anga a tana rinawm tara kan thutiam kan
tihthar lehna a ni bawk (I Kor. 10:21).

3. A hmanrua: Lal [suan a taksa leh thisen entir nana
chhang leh uain a hmang ang khan hman chhunzawm
z€l a ni a. Chhang leh uain kan hman kha pawimawh
ber a ni lo va, a entir Krista taksa leh thisen kha a
pawimawh a ni.

4. Lalpa Zanriah thua ngaih dan hrangte:

1) Krista taksa leh thisen tak taka channa: Roman-ho
leh Orthodox kohhrante chuan Lalpa Zanriaha chhang
leh uain chu, puithiamin a hlan hntin, Isua Krista
taksa leh thisenah a chang tak tak niin an ngai
(Transubstantiation).

2) Chhang leh Uain-a Lalpa telna: Lutheran kohhrante
chuan chhang leh uain-ah chuan Lalpa chu a tel ve
tak zet niin an ngai bawk (Consubstantiation).

3) Entirna leh hriat rengna: John Calvin-a chuan
chhang leh uain-ah chuan Isua chu a Thlarauvin a
lo awm tak zet niin a sawi. Zwingli-a chuan, chhang
leh uain chu Lalpa taksa leh thisen chhuak entirna
leh hriat rengna (symbol) niin a sawi bawk. Hei hi
Protestant kohhran tam tak leh Baptist kohhranin
kan pawm ber a ni.

5. A hunbi: Lalpa lo kal leh hma loh chuan kohhranten
kan tih tGr a ni a, Hun ruat bik a awm hran lo. “Lo ti
thin ang che u,” tih a nih angin vawi khat kila duh tawk
mai chi a ni lo va; a lo kal leh hma loh chuan kan tih zél
tar niin a lang.

Zawhna:

1. Lalpa Zanriah awmzia 3 in zir kha sawi teh.

2. Chhang leh uain hian eng nge a entir ?

3. Lalpa Zanriah hi kan kohhranin engtin nge a pawm?

ZIRLAI 21

LALPA ZANRIAH PAWIMAWHNA

Bible : I Kor. 11:23-32

Thuvawn : “Aeileh a intu chuan Lalpa taksa chu
khiun taka a ngaihtuah si loh chuan mahni chunga
rorélna tirin a eiin a in thina ni sia” (I Kor. 11:29)

Thuhmahruai

Lalpa Zanriah awmzia leh a entirte kan zir tawh a.
Ringtute tana a pawimawhna leh Lalpa Zanriah kil tara
inbuatsaih dan turte kan zir ho leh dawn a ni.

1. Lalpa Zanriah pawimawhna: Lalpa Zanriah
pawimawhna hriat chian tawk loh avanga a kil pawh
ngaihsak 1ém loh a awm theih. Kan chhandamna leh
thlarau nun innghahna a nih avangin kan ngai
pawimawh fo tir a ni. Pawl thenkhat Lalpa Zanriah nei
lote an awm a, a pawi hlé. Lalpa Zanriah hi engtia
pawimawh nge a nih?

1) Thil serh pawimawh a ni. Lal Isuan amah néna
inpawlna tarin a din a ni a. Thil serh a nih angin
urhsin leh khinkhan taka hman tar a ni. Zah lo
taka ti thinte chungah Pathian a lungawi ngai lo (I
Kor. 11:29&30).

2) Kan tana Krista thihna leh thawhlehna min hriattir
a. Amah hriat reng nana chhang leh uain kan chan
hian kan chhandamna tira Lalpa taksa leh thisen
min hriat thartir a ni.

3) Lalpa Zanriah hi rinna tak tak néna kan kil chuan
thlarau lam malsawmna kan dawng thin. Chuvangin,
malsawmna dawhkan ti pawhin sawi a ni bawk.

2. Lalpa Zanriah kiltu tiirte: Lalpa Zanriah chu ringtute
tan chauh a nih avangin, hemi kil taira lo kalte chu Lal
[sua ringtute an ni tar a ni.

Tirhkoh Paula chuan Lalpa Zanriah chang tlak
loten an chan tha a ti lo hle. Chuvangin bawrhbanna
nei leh Kohhran thununna leh zilhna tawk mékte chuan
kil lo turin a duh a ni. Lal Isua ring lo leh Baptisma la
chang lote tan kil ve theih a ni lo.

3. Lalpa Zanriah kil dawna inbuatsaih dan: Mi ropui
leh kan zahzawng takte bula chaw kan ei dawn chuan
kan incheina thlengin kan uluk thin. Lalpa Zanriah hi
leileh van Lalber dawhkan a nih avangin kan kil dawnin
uluk takin kan inbuatsaih tGr a ni a; kan rilru lam
pawh kan buatsaih tar a ni. Paula chuan, “Chutichuan,
mi mahni infiah chawp zawk rawh se, chutiangin
chhang chu eiin no chu in rawh se,” (I Kor. 11:28) a ti a.

Lalpa Zanriah kan kilin hetiang hian kan infiahin,
kan inbuatsaih thin tar a ni.
1) Lal Isuan kraws-ah ka tuar ai a tuar a, ka tan a nun
a pe tih ngaihtuabh ila.

2) Ka sualte thupha ka chawi chuan min ngaidam duh
ani tih hriain, simin a hnén ka pan em tih ngaihtuah

bawk ila.

3) He Lalpa Zanriahah hian Krista chu thlarauvin a

kohhranhote zingah alo tel a, chu inpawlna hlu takah
chuan ka tel dawn a ni tih ngaihtuah bawk ila.

Chu inpawlnaah chuan Kristan a mite mal a sawm
thin a, chu malsawmna chu dawng ve tirin min
sawm a ni.

Lalpa Zanriah kil ve tara Lalpan min sawm hi
vanneihna ropui tak a ni tih ngaihtuahin, lawm thu
sawi chunga kil tar a ni.

Lalpa Zanriah hi Krista hmangaihna min hrilhtu a ni
a, chumi daltu khawvel thil apiangte chu kan paih

bo tur a ni.

Kohhran member puitling (baptisma chang tawh)

kan nih chuan Lalpa Zanriah hi kan kil thin tdr a ni a,
kan tih tar (duty) a ni. Kan ngainép a nih chuan kan
tana Krista tuarna kan ngainép tihna a ni ang. Lalpa
malsawmna dawng tarin a dawhkana inpawlna hi kan
ngai pawimawhin, zah tak leh urhstn takin kan kil thin

tar a ni.

Zawhna:

1. Tuten nge Lalpa Zanriah kil ang?

2. Lalpa Zanriah pawimawhnate kha tawi té téin han
sawi teh.

3. Lalpa Zanriah kil dawna inbuatsaih dan kha point 3

tal han sawi teh.

ZIRLAI 22
KOHHRAN
Bible : Eph. 2:19-22; 1 Tim. 3:14-16
Thuvawn : Ani chu taksa (chu chu kohhranho) li

a ni a; engkimah chungnung ber a lo nih theih ndn, a
bulpui, mitthi zing ata piang hmasa bera chu a ni.
(Kol. 1:18)

Thuhmahruai

Vawiinah chuan kohhran thu kan zir dawn a. Kohhran
awmzia hi mi tam takin kan hre chiang lo va. Kohhran
dal taka ngaihnate pawh a piang meék z€l a. Kohhrana
awmte ngei hian kohhran awmzia leh a awm chhante
chiang taka kan hriat a tal a. Tha taka zir kan tum
dawn nia.

1. A awmzia leh a pian chhuah dan:
1) Thuthlung Hluia a awmzia: Thuthlung Hluiah chuan
kohhran sawina tawngkam pahnih an hmang -
a) Qahal: Hei hi ‘Koh’ tihna emaw ‘ruat’ tihna emaw
‘hmun ruat saa intawk khawmte’ tihna emaw a ni.
b) Eddah: Hei hian hmun ruat saa awm khawmte a
entir.

2) Thuthlung Thara a awmzia: Thuthlung Tharah pawh
kohhran sawina tawngkam pahnih an hmang -

a) Kyriakos: Hei hian ‘Lalpa In’ Kristiante’n Pathian
an biakna hmun a entir.

b) Ekklesia: Hei hian Qahal ang khan Kristian
pungkhawmbhote a kawk ber. Pathian biakna In
sawina ni lovin Pathian ringtute hmun pakhata
insuihkawm sawi nan hman a ni (Tirh. 5:11).

Kohhran chu Pathian ringtute a huhova awm tara
awmze nei taka insuihkhawm hi a ni a. Penticost niah
khan mumal takin a lo piang ta a ni.

2. Kohhran din chhan: Kohhran hi awmze nei lova din a

ni lo va, chhan mumal tak neia din a ni. Kohhran din

chhante chu:-

1) Pathian chatuan thil tum tihpuitlin nan a ni. Kan
Lalpa Isua hmangaih kohhran hian hlutna bik riau
a nei a ni (Eph. 5:25&27).

2) Ringtute intihsawt tawnna tr leh a huhova Pathian
be tirin kohhran hi din a ni a.

3) Pathian rawngbawlna hmun atan leh Chanchin Tha
tihdarhna hmanrua atan din a ni.

3. Kohhran leh Krista.

Kohhran chu Kristan a thisen sénga a din a ni a

(Tirh. 20:28). Chuvangin inlaichinna thuk tak an nei a.

Chu inlaichinna hmang chuan kohhran hi tawngkam

hrang hranga sawi a ni bawk thin.

1) Kohhran chu Krista taksa: Kohhran chu Krista taksa
a ni (Kol. 1:18).

2) Kohhran li chu Krista a ni: Kohhrana hotu 14 ber leh
thuneitu ber chu Isua Krista a ni (Eph. 1:22&23).
Kohhran ngaihsak hauh si lova Krista hmangaih
viaua kan inngai a nih chuan, It leh hmai vél chei
chei chiam a, inbual leh taksa péng dang enkawl
ngaihsak si lo ang kan ni ang.

3) Kohhran chu Krista Mo: Kohhran hi Krista mo tia
sawi a ni bawk (Joh. 3:29; Thup. 19:7).

4) Kohhran chu Krista chénna a ni: Ringtute
awmkhawmah chuan Thlarauvin Krista a chéng a
(Eph. 2:20), Biak In thianghlim tih a ni.

4. Kohhran leh Pathian ram: Kohhran awmzia leh a

din chhan kan sawi tawh a. Pathian ram nén inlaichinna

pawimawh tak a nei a, a danglamna pawh a awm bawk.

Pathian ram chu Pathian lal berna leh chawimawia a

awm a, a duh zawng tihna hmun hi a ni a. Juda-hovin

Vanram tia an sawi nén thuhmun a ni. Pathian ram chu

a thleng tawh a, a thleng mék z¢él a, a lo la thléng famkim

dawn a. Chu a famkimna nghaktute chu kohhranhote

hi kan ni.

1) Kohhran chu Pathian ringtute awmkhawm ni mah
se, khawvél famkim lova a la awm miau avangin mi
fel lo tam tak a awm theih a, Pathian ramah erawh
chuan chutiang mi chu a awm theih loh.

2) Kohhran chu hmuh theiha pawl insiam a ni a. Pathian
ram erawh chu hmuh theih loh, chhingril lama
Pathian rorélna leh thuneihna a ni.

3) Kohhran chuan huap chin leh ramri a nei a, Pathian
ram erawh chuan ramri leh huap chin a nei lo.

4) He khawvéla Pathian thiltum ber chu a ram din a ni
a, chumi atana a hmanraw bul ber chu Kohhran a ni.

5. Kohhran dik kalhmang:

1) Pumkhat a ni: Kohhran chu a inrélbawl dan leh
kalhmangah inang vek lo mah se, hotu la ber,
Kristaah a inzawm tlat a. Krista Isua tih tak zeta
ringtute awm khawmho an nih angin a dintu hnénah
an inchhing khawm a. Chuvangin, pumkhat a ni.
Lalpa pakhat, rinna hmun khat, baptisma hmun
khat, mi zawng zawng tan Pathian leh Pa pakhat a
awm a ni.

2) Thianghlim a ni: Kohhran chu Pathian tana serhhran,
thianghlim a ni. Chu thianghlimna chu a chhtinga

chéngte thianghlimnaa innghat a nilo va, a dintu leh
neitu Krista avangin a thianghlim a ni. Chuvangin, a
member-te nun dan leh zirtirnaah he thianghlimna
hi a lang tar a ni.

Huapzo a ni: Kohhran chu khawveél pumpui huap a
ni. Kohhran chuan chi leh hnam a thliar lo va, a
thuchah ken pawh mi zawng zawng tan a ni.
Amaherawhchu, hei hian kohhran pawl zawng zawng
lian tak pakhata inchhtin fin a kawk kher lo.

Apostolte thurina innghat a ni: Kohhran chu
Apostolte leh tirhkohte lungphtim (zirtirna) Thuthlung
Thara kan hmuhah hian a innghat a ni. Apostol-te
Pathian thu zirtirna, inpawlna, tawngtaina leh
rawngbawlhonate zawma chhunzawm z€ltu a ni. Hei
hian kohhran hotu nihna Apostol-ten Bishop hote
hnénah an hlanin, Bishop-hoten indawtin an chelh
z€l ang tihna a kawk lo.

Krista kohhran chu khawi hmunah pawh amah

leh Thlarau Thianghlim mi thinlunga a chénna leh lalna
hmunah chuan hmubh tirin a ding zél a. Chu chu Krista
kohhran a ni. Krista leh Thlarau Thianghlim lal lohna
kohhran chu kohhran tak a ni thei lo.

Zawhna:

1.
2.

3.

Kohhran din chhante kha engte nge?

Kohhran leh Lal Isua inlaichinna kha a point chauh
han sawi teh.

Kohhran dik kalhmang point 4 in zir kha han
sawi teh.

ZIRLAI 23

LALPA LO KAL LEHNA

Bible : Thup. 1:7; Joh 14:1-2; Tirh. 1:11
Thuvawn : “Galili rama mite u, engati nge van lam
ena in din reng? He Isua in hnén ata vana hruai chhohva
a awm hi, vana a chho in hmu ang bawk hian amah
ngei hi a lo kal leh ang,” an ti a (Tirh 1:11).

Thuhmahruai

Vawiinah hian Lalpa lo kal lehna thu kan zir dawn
a ni. Kan thurin pawimawh tak a nih avangin ngun taka
zir tar a ni.

1. BCM Thurin: “Khawvél hun hi Pathianin a la titawp
dawn a. Chumi hunah chuan Lalpa Isua Krista chu a mi
thianghlimte hruai tar leh rorél tirin ropuina nasa tak
nén van atangin a lo chhuk ang. Mitthite chu thlan
atangin an tho vang. Mi zawng zawng mitthi leh mi
nungte chu Pathian rorélna hmaah kan ding ang.
Rorélna chu mi fel leh mi fel lote thliarna a ni ang. Mi fel
lote chuan thiam loh an chang ang a, chatuan hremnaah
an lut ang. Mi felte erawh chu thiam changin chatuan
ropuinaah an lit ang.” (Conts. & Rules 7p). Kan Lalpa
Isua Krista chu ropuina nasa tak nén a lo la kal leh
dawn a ni.

2. Alo kal leh tir sawina thu thenkhat:

Lal Isua lo kal lehna sawi nan tawngkam hman lar bik

pathumte lo en ila.

1) Parausia : Amah ngei kan zinga a lo awm a, a chén
hun tar sawina a ni. A lo kal leh hunah chuan Amah

ngei chu kan hmu ang. Mit tinréngin an hmu ang
tih ang khan.

Epiphaneia (Epifaneia): Lo lang tihna a ni ber mai.
Krista chu kan zingah Thlarauvin chéng mah se he
khawvel hi a la tawp loh avangin kan zingah hmuh
theihin a la lang lo va, khawvél hi a tawp a, zan hia
ral hunah chuan amah ngei chu kan hmu tawh ang.

Apokalupsis: Khuh hawnna kan tih mai ang hi a ni.
Tanah Krista chu kan zingah hmuh theihin a lang lo
va, chumi khuhtu chu hawn/lak kian a nih tar thu
sawina a ni. A lo kal leh hunah chuan rinna mai ni
tawh lovin, a takin kan hmu ang a, a hnénah kan
chéng tawh ang.

Alo kal leh dan tar:

A lo kal leh hun tar tumahin an sawi lawk thei lo:
Rukru in rawk tara a lo kal hun tar in neituin a hre
lawk lo angin Isua lo kal leh hun tar hi kan sawi
lawk thei lo (Luka. 12:39&40). Mi pahnih thil ti dan
lai pawh pakhat lak a ni ang a, pakhat hnuchhiahin
a awm mai dawn a ni (Mat. 24:40&41).

A lo kal leh hunah chuan tu mahin hai der theih a ni
lo vang: Paula chuan, “Lalpa ngei chu au thawm
nén, vantirhkoh chungnung ber aw nén, Pathian
tawtawrawt ri nén, van atangin a lo chhuk dawn si
a; tin, Kristaa thi tawhte chu an tho hmasa ang”(I
Thess. 4:16) tiin a sawi a. Min chhandam tara Lal
Isua lo kal leh a hnathawh hre duh lo leh pawm duh
lote pawhin rorél tra a lo kal leh hi chu an haider
thei lo vang.

4. Lalpa lo kal lehna thiltum
Lalpa lo kal lehna tar hian tum mumal tak a nei

a, thenkhat lo en ve ila.

1) Engkim fiah, thil inthupte tarlan (Isaia. 40:5): Sakhaw
hrang hrangin kan Pathian theuh chu ropui berah
kan ngai. Lal Isua lo kal leh hunah chuan Lalpa
ropuina inthup chu a lang tawh ang a, engkim fiah
hun leh thil inthupte tarlan a ni ang a, kan hmu fiah
tawh dawn a ni. (Zakaria. 14:9; Rom. 8:18)

2) Ringtute ropuinaa seng lut tirin: Tuarna tinréng
paltlanga a din Kohhran (ringtute) chu Pa ropuina
néna inthuama a lo kal leh hunah chuan ropuina
ramah chuan min seng lat ang (cf. Isaia. 40:5; 35:2).

3) Rorélturin alo kal ang: Thuthlung Hlui hrilhlawknain
a thlir fo chu “Lalpa Ni” lo thleng tir chu a ni a.
Israel leh hnam dang sualna chunga rorélna
hnuhnung (final Judgement) awm tur hi a ni thin.
Johana. 5:27-ah chuan Mihring Fapa hnéna rorélna
pék a nih thu kan hmu a. A lo kal leh hunah chuan
mi nung leh mitthi rorél, mi fel leh fel lo rorélsak an
ni ang.

4) Mi tin an thiltih ang zéla lawmman pe tarin (Il Tim. 4:8)
“Ngai teh, ka lo kal thuai dawn e; mi tin an thiltih
ang zéla pék tirin ka lawmman ka hnénah a awm
a, Kei Alpha leh Omega, a Hmasaber leh
Hnuhnungber ka ni,” a ti a (Thup. 22:12). A lo kal
leh hunah chuan mi tin an thiltih anga lawmman a
hnéna awm chu kan chang ang a. Ringtute chuan
lawmman chuai thei lo leh chhe thei lo chu kan chang
tawh dawn a ni.

Tlangkawmna: Lalpa lo kal lehna thu hi Bible zirtirna
dik tak a ni a. Sakhaw dang zirtirnaah chuan an pathian
thihna hneha tholeh lo kal leh tar inzirtirna thu an nei
lo. Chuvangin ringtute inthlamuanna thu pawimawh tak
kohhran hmasate atang khan a la ni reng thin a ni.
Lalpa chu a lo kal leh dawn a ni. (I Thess. 4:16-18)

Zawhna:

1) BCM thurin pawimawh tak kha eng nge ni ?

2) Lalpa lo kal lehna thil tum 4 in zir kha han sawi
teh?

3) Lalpa lo kal lehna thu sawina 3 kha engte nge ?

ZIRLAI 24

KRISTIAN NUN

Bible : I Pet. 1:15-16; Rom. 12:9-13
Thuvawn : “Krista avanga amah in rin chauh ni
lovin, amah avanga in tuar pawh phal a ni si a;”
(Phil. 1:29).

Thuhmahruai

Vawiina kan zir tGr chu Kristian nun a ni a. Kristian
chu Krista ringtu leh zuitu, mi piang tharte an ni a.
Krista zuitute nun dan leh awm dan tar a nih ber chu.

1. Kristian nun chu eng nge ni?

Kristian nun chu nun thar a ni a, Krista rin avanga nun

lo danglam ta a ni. Hetiangin

1. Piantharnaa bul intan a ni a, nun thar a ni (II Kor.
5:17).

2. Isua Krista nun tawmpuina a ni a, nun thar a ni
(Rom. 6:5; Gal. 2:20).

3. Anunathuneitu atan Isua Krista a lo neih tak avangin
nun thar a ni (I Kor. 12:3).

4. Khawvél néna nun inthen a ni a, nun thar a ni (Rom.
12:2).

2. Kristiante nun dan leh a danglamna: Kristian chu

mi piang thar a nih avangin a nun dan pawh a tharin a

lo danglam tawh a; ring lo mite nun angin a nung mai

tawh tar a ni lo. Héngte hi Kristian nuna lang tar leh

Kristian lote laka a danglamnate a ni.

1) Mi mal nunah: Kristian chu ama mi mal nun hrim
hrimah belh chian dawl a ni tir a ni a. Héngte hi a
nunah a lang fo tar a ni.

Rinawmna leh dikna: Rinawmna hi Kristian zepui
pakhat a ni a. Lal Isua hnung a zuinaahte (Thup.
2:10), a hnathawh leh mi dangte néna inkarah
rinawm leh dik takin thil a ti thin tar a ni (Sam.
37:3). A mihringpuite hmuhah chauh ni lovin Pathian
hmuhah rinawm tak leh dik taka nung tir a nih
avangin amah chauhva a awm pawhin rinawm leh
dik takin thil a ti tawh tar a ni.

Thianghlimna: Kristiante chu thianghlimna vawng
tara Pathianin a koh an ni a “Nangni in thianghlim
tur a ni, kei ka thianghlim st a,” (I Pet. 1:16). A rilru
leh ngaihtuahna a thianghlimin, chu chu pawn lamah
hmuh theihin a lang chhuak tar a ni. Taksa
thianghlimna te, ruih theih thil leh ztk leh hmuam
laka invawn thianghlimnate hi Kristian kan nih avanga
kan tih tar a nih chu.

Taithmakna: Kan rin leh a hnung kan zui, Lal Isua
hi mi taima a ni. “Ka Pain tin thleng pawhin hna a
thawk reng a ni, kei pawhin ka thawk vé ani,”a ti a
(Joh. 5:17). Chuvangin amah ringtute chu an
thatchhe tar a ni lo. “Pathian nung chu kan rin
avangin kan thawk rim a, kan bei hram hram a ni si
a;” (I Tim. 4:10). Rawngbawlna kawng hrang hrang
leh in chhingkhurah kan tih theih ang tawk kan tih
ve hi ringtu nih chhinchhiahna a ni.

Kohhranah:

Kohhrana tel: Ringtu ni tGrin mi mal pian tharna a
pawimawh a, rinnaa puitling tar erawh chuan ringtu
inpawlkhawm, kohhranho zinga tel a tal a. Mi dangte
nén intisawt tawn tarin Pathian biak inkhawm leh
inpawlhonate a ngaipawimawh tar a ni.
Rawngbawlna kawng hrang hrangah inhman:
Pathian thua than len mai ni lovin, nun leh

rawngbawlnaa thang liana mi dangte néna thawk ho
tarin Kohhranin a chanpual mawhphurhna a pékte
a ngai pawimawhin a thawk thin tar a ni.

Thilpéka rawngbawl: Thilpék hi Pathian thuin min
zirtir a ni a (Luka. 6:38), Pathian hnéna inpékna
lantirna a ni. Chu chu Kristianten kan tih tar leh
kohhranin min beiseina pawh a ni.

Thenawm khawvéngte chungah:

Thenawm khawvéngte hmangaih: “Nangmah i
inhmangaih angin i véngte i hmangaih tar a ni,’” tih
hi (Matt. 19:19) Lal Isua thupék ropui a ni a. Mi
dangte hmangaih leh an chunga that chhuah hi
Kristianten kan tih tir a ni.

Mirél leh sawichhiat loh: Bible-in “I véngte hék suh,”
a ti a. Thenawmte rél leh an chunga rilru dik lo put
hi Pathian duh lohzawng a ni a (Jakoba. 1:26). An
thatna tar ngaihtuahpui hi Kristiante tih tar zawk a
ni. “Mahni véngte tihsawt nan an thatna tarin
tihlawm i tum theuh ang u;” (Rom. 15:2).

Mihring hlutna chu a hausak leh ropuinaah teh

ngawt theih a ni lo va. A nun chhuingril dikna leh mi
dangte tana a tangkainaah teh a ni fo thin. Chu nun
hlutna chu ringtu nun hian a ken tel tlat avangin
Kristiante nun chu nun puitling a ni tar a ni a. Chu
nun nei tar chuan Pathian thuin min zirtir dan hi kan
ngai pawimawh fo tar a ni.

Zawhna:

1.
2.

Ringtu mi mal nuna lang ngei tar kha engte nge ni?
Kohhrana ringtu nun lan dan tar engte nge ni?

ZIRLAI 25

TAWNGTAI THU

Bible : Matt. 6:5-15; Joh. 14:12-14; Tirh. 1:12-14
Thuvawn : “Lawm fo ula; bang lovin tawngtai ula;
engkimah lawm thu hril rawh u; chu chu nangmahni
lam thuah Krista Isuaah chuan Pathian duhzawng a ni
sia”(I Thess. 5:16-18)

Thuhmahruai

Ringtu nuna bet tlat, thil pawimawh tak chu tawngtai
hi a ni. In tawngtai ngai em le? Tawngtai hi Pathian
néna kan inthlun zawmna ber a ni. Tawngtai ngai lo
chuan Pathian néna inzawmna nung a nei thei lo va,
ringtu thi a ni. Chu thil pawimawh tak chu vawiinah
kan zir dawn a ni.

1. Tawngtai awmzia: Sakhaw hrang hrang zuitute

pawhin tawngtaina hi an nei a. Kristiante tawngtaina

bik hetiang hian sawifiah dan hrang hrang a awm thei

ang.

1) Pathian kan biakna leh kan pawlna a ni.

2) Pathian chibai bikna a ni.

3) Pathian hnéna kan lawmna leh kan duhzawng kan
thlenna a ni.

4) Pathian hnéna sual thupha chawina a ni.

5) Mi dangte tana Pathian hmaa kan dinsakna a ni.

2. Tawngtai dan tar

Thlarau Thianghlim emaw Fapa emaw hnéna tawngtai
hi Lal Isua min zirtir dan a ni lo va. Isuan tawngtai dan
a zirtir leh ama tawngtaina atangin tawngtaina chu Pa

hnéna thlen tar a ni a (Matt. 6:9; 26:53); [sua Krista
hmingin kan dil bawk tar a ni (Johana. 14:13).

3. Tawngtaina chi hrang hrang: Tawngtaina chi hrang
hrang Bible-in min hrilhte chu (I Tim. 2:1)

1. Lawm thu sawi tawngtaina

Thil dil tawngtaina

Mi dangte tawngtaisakna

Tawngtaina hrim hrim (Pathian néna mi mal inpawl/
inkawmna niin a ngaih theih).

Rl

4. Tawngtai dan chi hrang hrangte: Tawngtai dan hi

chi hrang hrang a awm thei a, chiing zinga tlém té lo

tarlang ila.

1) Fianrial tawngtaina: Hei hi thawm leh ri min tibuai
thei laka inthiarfihlima mahnia Pathian pawlna a ni.
A hun leh hmun chu mahni remchan dan anga ruat
theih a ni a. Kan taksa pawh, kan rilru Pathian kan
pék theih dan tar ber, thingthi te, bawkkhup leh
ding pawha siamrem a tha. Bible chhiarna hun nén
hman kawp ngei a tha bawk. Fianriala Pathian pawl
thinte hian an titawp phal ngai lo.

2) A huhova tawngtai: Ringtu hmasate a huhovin
thahnemngai takin an tawngtai thin a (Tirh. 1:12-
14); Kohhranhote tawngtaina avangin Petera tang
pawh lakchhuah a ni (Tirh. 12:5-14). A huhova
tawngtai hi Lal [suan a chhan tir thu min hrilh,
“Tih tak meuhvin ka hrilh leh a che u, lei chungah
hian in zinga mi pahnih an thil dil kawnga an
thurual chuan, ka Pa vana mi tihsakin an awm ang”
(Matt. 18:19).



3)

Baptisma Zirlai 83

Chaw nghei tawngtai: Chaw ngheia tawngtai hi
Pathian tana inpumpékna leh inserh hranna a ni.
Bible-ah hetiangin chaw nghei chiang takin kan
hmu a - Lal Isua (Matt. 4:2), Paula (II Kor. 6:5;
II Kor 11:27), Kohhranhote (Tirh. 13:3).
Thinlunga tul tihna avanga awm thei a ni a (Sam
35:13: Neh. 1:4), mi dangte hmang emaw
programme ruahman sa hmangin emaw neih theih
a ni (Jona. 3:7&8).

5. Tawngtai laia rilru put dan tir: Kan tawngtaiin héng
hi kan hre tar a ni.

1)

2)

3)

)

5)

Pathian rin: Kan tawngtai dawnin Pathian engkim
titheitu a awm tih kan ring tlat tar a ni (Heb. 11:6).

Pathian hnéna intukluh: Mahni duh zawng
ngaihtuah mai lovin, Pathian hmaa inngaitlawm leh
a zai ngaia a hnéna intultit chunga tawngtai tar a
ni (II Chro. 7:14).

Rinna tak tak neih: Rinna tak tak nei chunga tawngtai
tar a ni a. Tawngtai thiltihtheihna pawh kan ring
tlat tar a ni (Marka. 11:24; Jakoba. 1:6).

Beidawng lova tawngtai: Kan duh leh beisei angin
chhanna hmu nghal lo mah ila, beidawng lova
tawngtai zél tar a ni (Luka. 18:1-8; 11:5-8; I
Thes. 5:17).

Rilru fel tak put: Thinlunga sual ngaihsak leh mi
dangte chunga rilru diklo pu chunga tawngtai lovin,
sual ngaihtuahna leh mi dangte chunga rilru put
dan dik lote dah bova tawngtai tar a ni (Sam. 66:18;
Marka. 11:25).

Tawngtaina hi Pathian néna kan 1én dunna a ni
a. Tawngtaina hmangin kan lawmna leh duhnate a
hnénah kan thlen thin. Chu chuan Pathian nén inzawmna
a tinghet a; nun nan thaw kan mamawh angin
tawngtaina hi thlarau lama kan thaw lakna pawimawh
ber pakhat a ni.

Zawhna:

1. Tawngtai awmzia point 3 han sawi teh.

2. Tawngtaina chi hrang hrangte kha engte nge?
3. Tawngtai dan chi hrang 3 in zir kha engte nge?
4. Tawngtai laia rilru put dan tar 3 han sawi teh.

ZIRLAI 26

PATHIAN CHIBAI BUK

Bible : Matt. 4:10; Thup. 5:13&14

Thuvawn : “Pathian chu Thlarau a ni; a chibai
biiktuten thlarau leh tih tak zetin chibai an btk tir a
ni,” atia. (Johana. 4:24)

Thuhmahruai

Vawiin chu Pathian chibai buk thu kan zir dawn a.
Ringtu nuna thil pawimawh berte zinga mi a ni awm e.
Ngun takin zir tar a ni.

1. A awmzia: Pathian chibai buk tih awmzia chu
chawimawi leh fak pht ber a nih anga a hnéna zahna
te, tihna te, duhsakna leh chawimawina kan pék san
theih ber a hnéna kan pék hi a ni (Sam. 104:4a). Chu
chuan amah fak leh chawimawi te, a thuawih leh a
hnéna inpéknate a keng tel nghal a ni. Amah chauh hi
chibai kan buk tar chu a ni (Exod. 20:3; Tirh. 10:25;
Thup. 19:10).

2. Pathian chibai kan biakna chhan:

1) Min siamtu a nih avangin: Pathian chu engkim bul
leh min siamtu a nih avangin kan fakin chibai kan
buk tar a ni (Sam. 100:1-3). Mihringin kan tih theih
sang ber chu min siamtu chibai bak leh amah
chawimawi hi a ni.

2) Aropui ém avangin: Engkim neitu leh engkim chunga
roréltu, thuneitu ber a nih avangin Pathian chibai
buk tar kan ni (Thup. 7:12).

A thiltihte avangin: Kan tana a thil tih ropui - a
hmangaihna te, chhandamna te, min enkawlna leh a
thatna te, malsawmna tinréng min var avangtein
Pathian hi chibai buk tar kan ni (Sam. 103:1-22).
A thupék a nih avangin: Amah chauh Pathiana neih
leh chibai btk hi Pathian thupék a ni (Exod. 20:182;
34:14). Tan mai pawh ni lo, eng lai pawha chibai
btk tar kan ni (Thup. 4:10-11).

. Chibai biikkna hmun:

Thuthlung Hlui hunah chuan Pathian chibai bukna
hmun mumal tak an nei thin a, hmun thianghlim
tiin zah leh uluk takin an cheibawl thin (Sam. 150:1).
Thuthlung Thar hunah pawh Kohhranten Biak In
kan nei a. Hei hi a huhova Pathian chibai kan bukna
tar a ni. Ringtute chuan kan zahin kan ngai
pawimawh tur a ni a (Heb. 10:25). Hall leh
chhingkaw inkhawmnaahte pawh Pathian chibai kan
buk thei a ni.

Lal Isuan, “.. he tlangah kher lo pawh, Jerusalem
khuaah kher lo pawh Pa chibai in biik hun a thleng
dawn ta” (Johana. 4:21) a ti a. Khawi hmunah pawh
eng hun pawh ni se, rilru leh thinlung taka Pathian
zahna leh ngaih pawimawhna néna kan tih phawt
chuan Pathian chibai bikna hmun a ni zél a. Kan ei
zawnna leh zirna thlengin Pathian chibai bukna a ni
thei vek a ni (I Kor. 10:31).

Pathian chibai biikknaa kan hriat tiirte: Pathian chibai
kan buk dawn leh buk laiin héngte hi hriat reng tar
a ni.

Pathian chu kan Pa ni mah se, lei leh van Lalber, ropui
ber leh zahawm ber a nih kan hre hmasa phawt tar a
ni a (Matt. 6:9), zah takin chibai kan btk tir a ni.

Pathian chibai kan btk hian amah nén kan inpawl a
ni tih hriain, a hnénah kan duh kan thlen ang a, a aw
hre tarin kan ngaithla bawk tar a ni. Lalpa aw chu a
Thu chhiar leh a fak hla atangtein kan hre thei ang.
Pathian chibai kan buk hian a hnén atanga thlarau
lam chakna te, lawmna thar leh malsawmna dawng
tarin kan kal tih hriain, tawngtaina nén a hmaah
kan kan thin tar a ni.

A hnén atanga nunna leh malsawmna kawng hrang
hrang, kan chakkhai leh mamawhte kan dawn avanga
lawmthu sawina nén chibai kan buk tar a ni. “A
hnénah lawm thu sawi ula, a hming chu fak rawh
u” (Sam. 100:4).

Pathian hnén atanga dawn beisei ringawt lovin, a
hnéna kan inpékna lantir nan thilpék néna Pathian
chibai btk hi kan tih tar a ni, “Thilhlan tir kengin a
biak in hung chhiing kawtlaiahte chuan lo kal rawh
u” (Sam. 96:8).

Kan rawngbawlna thil dang zawng zawngte hi

khawveéla kan awm chhing atan a ni a. Pathian chibai
bak leh chawimawi erawh hi chu leiah chauh ni lovin,
vanah pawh kan tih chhunzawm z€l tar a ni. Chuvangin
leiah pawh rawngbawlna pawimawh berte zinga mi a ni
tih kan hriat reng a pawimawh hleé.

Zawhna:

1. Pathian chibai buk hi eng nge ni?

2. Eng vangin nge Pathian hi chibai kan buk ang?

3. Pathian chibai buknaa kan hriat tar point 3 tal han

sawi teh.



88 Baptisma Zirlai
ZIRLAI 27

RAWNGBAWLNA LEH THILPEK

Bible : Rom. 12:1-8; I Kor. 12:5

Thuvawn : Nang erawh chu engkimah fimkhur la,
hrehawm tuar la, Chanchin Tha hriltu lam hna thawk
la, i rawngbawlna kha hlen rawh. (II Tim. 4:5)

Thuhmahruai

Vawiinah chuan rawngbawlna leh thilpék tih kan zir
dawn a ni. Mi piang thar tawhte tan chuan rawngbawl
hi kan kova innghat tlat, thilpék pawh kan rawngbawlna
péng pakhat a ni.

1. Rawngbawlna awmzia: Rawngbawl dan kawng hrang
hrang a awm thei a, rawngbawlna hrilhfiah dan hrang
hrang pawh a awm thei ang. Pathian ropuina tar leh a
ram zau z€lna tura kan thil tih hrang hrangte hi
rawngbawlna chu a ni.

2. Rawngbawl tiira kohna: Rawngbawl hna bil thawk
tar hian koh nih a ngai a. Koh kan nih dan erawh a
inang vek lo (I Kor. 12:5).

1) Hna bil thawk tidra koh: A hna azirin mi thenkhat
chu thawh bik nei tGra koh an ni a. Tirhkoh atan te,
zirtirtu atan te, missionary atan te, Pastor leh
Kohhran Upa atante a ni thei ang. Ching chu an fel
bik vang ni lovin Pathianin khawngaihnaa a koh te
an ni (Eph. 4:11-13).

2) Ringtu zawng zawng kohna: Ringtu zawng zawngte
hi rawngbawl tira koh vek kan ni a. Kan thawh tar

leh min ruatna zawn erawh a inang vek lo thei. “Tin,
a nungte chu anmahni tan an nun tawh loh va, an
thih aia thia tholeha tan chuan an nun tawh zawkna
turin a ni, mi zawng zawng thih aiin a thih ni” (Il
Kor. 5:15).

. Rawngbawl dan kawng dang.

Tawngtaiin: Rawngbawl hna kan thawh zawng
zawngah hian kan mamawh ber chu malsawmna
néna Pathian a lo tel vé hi a ni. Chu chu tawngtaiin
kan dil thin tar a ni. Tawngtaina avangin kan thlen
phak bak leh kan tih theih bak hi tihin a awm thin.

Nun danin: Kan nun dan hi rawngbawlna pawimawh
ber tiila a sual lo vang. Kan rawngbawlna miten an
sawisél fona chhan chu kan nun dan dik tawk loh
vang a ni duh hle. Kan nunah Lal Isua hmél miten
an hmuh fo hi rawngbawlna ropui ber a ni.

Thilpék rawngbawlna:

Ringtute thilpék innghahna:

Kan rin Isua Krista hi mi thilphal leh mi dangte tana
inpe hmasa a nih avangin thilpék hi amah ringtute
nun dan tar a ni. “Kan Lalpa Isua Krista
khawngaihna chu, a rethethna avanga in lo hausak
thethna turin hausa mah sela nangmahni avang
ngeiin a lo retheih tdk kha in hre si a” (II Kor. 8:9).

2) Eng vangin nge thilpék kan pék ang?

a)

Pathianin engkim siamtu leh neitu a ni a, kan
mamawh tinréng min petu a nih avangin thilpék hi pe
tar kan ni. Kan thil neih zawng zawngte hi kan ta a ni
tak tak lo va, a neitu dik tak chu Pathian a ni zawk.

Kan thil neih tinréng hi Pathian malsawmna kan dawn
a ni a. Kan taksa leh khawsakna mamawh zawng
zawng pawh ama min pék vek a nih avangin thilpék
hi pe tar kan ni. “Ka chunga a thiltih that zawng
zawng avang hian LALPA chu eng nge ka pék ve
thung ang?” (Sam. 116:12).

Pathian engkim siamtu leh min petu hian a hnéna
thilpék pe ve tarin min duh a ni. A tlakchham vang
ni lovin, a rawngbawl hnaah thilpék hmanga min
teltir ve a phal a ni.

Thilpék pék hi malsawm dawnna hnar a ni. Pathian
ram tana thilpék ui ngai lote leh mi inphalte chu
Pathianin a ensan ngai lo va, malsawmna a ui ngai lo.

Thilpék chi hrang hrangte:

Sawma pakhat: Sawma pakhat pék hi Abrahama
leh Jakoba-ten an lo ching tawh a (Gen. 14:20;
28:22). Pathianin Israel fate dana a pék hnuah phei
chuan a ta a niin, pék loh chu ruksak a ni (Mal.
3:8-9). Thuthlung Tharah pawh Lal Isua‘’n thinlung
dik tak pu chunga sawma pakhat pe tarin a fuih a
ni (Matt. 23:23).

Tanpuina thilpék: Tanpui ngaite tanpuina leh an
puala thilpék hi ringtute rawngawlna pawimawh tak
a ni. (Heb. 13:16; II Kor. 8:9). Ui lova, hlim taka he
thilpék petute chu Pathianin a hmangaih tih pawh
kan hmu bawk (II Kor. 9:7).

Thilpék dangte: Hei hi sawma pakhat ni lo, tanpuina
thilpék pawh ni lo, Kohhranin rawngbawlna kawng
hrang hranga a hman (e.g. Biak In sakna,

Tualchhiing,etc.) atana pék a ni. Hei pawh hi kohhran
member-te tih ngei tir a ni.

Buhfaitham: Hei hi Bible-ah kan hmu lo nain,
Kohhranhote thilpék rawngbawlna pawimawh tak a
ni. Kan nunna atana kan hman pui ber, chaw ei tr
hmanga rawngbawl hna kan thawh theihna a ni.
Thlarau bo manna hmanraw tangkai tak, Mission
Field kan thlen theihna a ni.

Pathian hnéna thilpékin a entir:

Pathian kan dah pawimawhna a ni: Pathian hian
kan thilpék leh sum leh pai a mamawh a ni ber lo
va, amahin kan mamawh tinréng min pe zawk a ni.
Thilpék hi amah kan dah pawimawhzia kan tarlanna
a ni.

Hmangaihna leh a hnéna kan inpékna lantirna a ni:
Paula chuan thilpék thuah, “Thu pe lamin ka sawi
lo va, mi dang thahnemngaihnain in hmangaihna
takzia pawh chu fiah tirin ka sawi zawk a ni,” (II
Kor. 8:8) a ti a. Pathian kan hmangaihna leh a tana
kan inpékzia lantirna a ni.

Pathian chawimawina a ni: Pathian hnéna thilpék
hi amah chibai kan bukna leh kan chawimawina a
ni. “I sumin LALPA chawimawi la, i thil lo pung hmasa
ber zawng zawngte nén;” (Thuf. 3:9).

Zawhna:

1.
2.
3.

Rawngbawlna kan tih hi eng nge ni?
Thilpék chi hrang hrang han sawi teh.
Pathian hnéna thilpékin a entirte kha eng nge ni?

ZIRLAI 28

KRISTIAN CHHUNGKUA

Bible : Gen. 1:28; Mal. 2:15

Thuvawn : Tin, anni chuan, “Lalpa Isua ring la;
tichuan, chhandamin i awm ang, nang leh i chhingte
nén,” antia. (Tirh. 16:31)

Thuhmahruai

Vawiina kan zir tar chu Kristian chhingkua a ni a.
Chhungkua hi Kohhran leh kan ram leh hnam
innghahna pawimawh tak a nih avangin ngun taka zir
ho kan tum dawn nia.

1. Kristian chhiingkaw awmzia: In thenkhatah Sap
tawngin ‘Krista chu he inah hian li ber, hmuh theih loh
mikhual, kan tdkthuan leh zanriah min kilpuia, kan titi
leh thurik zawng zawng ngaihthlaa hretu a ni’ tih kan
tar thin a. Hei hian Kristian chhtingkua chu a hrilh fiah
chiang thawkhat viau. Chhingkuaa Isua Krista a lal
berna leh inhmangaih leh induhsak tlang chunga a
rawngbawl a, amah pawl thin chhingkua hi Kristian
chhingkua chu a ni ti ila, a fiah mai awm e.

2. Chhungkaw pawimawhna: Pathian hian eng vangin
nge chhingkua a din kher ni ang le? Chhungkaw
pawimawhna i lo thlirho teh ang.

1) Chhungkaw chhandam hi Pathianin a duh a ni. Lota
chhingkua leh Nova chhiingkuaah chiang takin hei
hi kan hmu a (Gen. 7:1; 19:12). Thuthlung Tharah
pawh tang véngtu kha chhingkuaa chhandamna
kawhhmuh a ni.”Tin, anni chuan, “Lalpa Isua ring

la, tichuan chhandamin i awm ang, nang leh i
chhingte nén,” (Tirh. 16:31).

Lal Isua lo pian nana Pathianin Josefa chhingkua a
dintir kher pawh khan Pathianin chhiingkua a ngai
pawimawh tih a tilang (Matt. 1:20).

Chhungkua hi Pathian ngaihsak mi lo inthlah pun
z€lna tura Pathian din a ni (Mal. 2:15).

Chhungkua hi mi mal awm dan intanna bul ber a
ni. Kan chhiingkaw awm dan azir zélin naupang sei
lian pawh hian nungchang an rawn pu nge nge thin.

Chhungkua hi Sawrkar hmasa ber a ni. Chhingkuaah
mi dang néna khawsak leh chénho te, thawhho leh
inrélbawl dante kan zir chho zél a ni.

Chhtingkua hi sakhuana lama kan awm dan dinna
bul ber a ni. Pathian thu leh thlarau lam thua ngun
taka inkaihruai thin chhingkua atangin Kohhran
leh khawtlang tana hmanraw tangkai an chhuak fo
thin.

. Kristian chhiingkaw lan chhuah dan:

Kristian chhiingkua chu a dinna tobulah a dik a.
Pathian hriatpuia din a ni.

Kristian chhiingkua chuan chhtingkuaa chhandamna
a ngai pawimawh.

Chhungkuaa Pathian pawl hova, chhungkaw
maicham vawng nung leh phak tawk ang zéla
rawngbawl thin an ni.

An harsatna leh lawmnate pawh mi dang hnéna an
thlen hmain Pathian hnénah an thlen hmasa thin.

Kristian chhingkuaah chuan Isua Krista a lal ber
avangin hmangaihna leh indawh tawnna te, inzah
tawnnate an lantir thin.

Inphtutna rilru tha lo awm lovin, mahni tih theih tawk
theuh hlim takin an thawk thin.

4. Kristian chhiingkuaa fate awm dan tir: Nu leh pa
leh fate awm dan tar sawi tar tam tak a awm ang a.
Mahse kan zingah nu leh pa an tel loh avangin keiniho,
fate awm dan tar hi kan zir ho mai dawn a ni.

1)

b)

2)

Nu leh pate chunga awm dan tir: Pathian thu chuan
nu leh pa chawimawi tarin min hrilh a. Chu chu
dam reina a nih thu pawh min hrilh (Eph. 6:1-3;
Kol. 3:20).

Nu leh pa kan hmangaih tar a ni. Nu leh pate tluka
fate hmangaihtu an awm lo va, chuvangin hmangaih
lét ve hi kan bat a ni.

Nu leh pate zah tar a ni. Nu leh pate ngam tum tlat
leh hniala chhan lét chinte hi Kristian naupang awm
dan tar a ni lo.

Nu leh pate hian fate thatna tar leh thu tha lo chu
fate an hrilh ngai lo. Chuvangin nu leh pate thu kan

awih tar a ni.

Unaute chunga awm dan tir: Pathian thuin unau

inngeih hlutzia leh Pathian malsawm dawnna a nih
thu min hrilh a (Sam. 133:1-3). Kan unaute lakah
hetiang rilru hi put tlat tir a ni.

Unaute hmangaih tir a ni. Pathian thuin, “Tu pawhin
Pathian a hmangaih chuan a unau pawh a hmangaih
bawk tar a ni,” (I Johana. 4:21) a ti a. Mahni unau
pawh hmangaih lo chuan Pathian a hmangaih tak
tak theih loh a. Chiing mi chu ring lo mi aiin an sual
zawk a ni (I Tim. 5:8).

Kan hmangaihna chu induhsakna te, indawh tawnna
te, lawmna inzawnsak tawnna tein kan tilang thin

tar a ni.

Chhungkua hi mihring dik taka puitling tar leh

Kohhran tana mi tangkai ni tira kan inzirna hmun hmasa
leh pawimawh ber a ni a. Kan in chhingkhur theuh
atangin Pathian thu awih leh nun dan dik kan zir a
pawimawh ém ém a ni.

Zawhna:

1. Kristian chhingkaw pawimawhna kawng 3 tawi té
téin han sawi teh.

2. Kristian chhingkaw lan chhuahna kawng 3 han
sawi teh.

3. Kristian chhuingkuaa fate tih tar kawng 4 tal han

sawi teh.

ZIRLAI 29

KRISTIANTE LEH RUIHHLO

Bible : [ Kor. 6:12-20; Eph. 5:15-18; I Petera. 5:8
Thuvawn : “Tleirawlin engtin nge a awm dan a
tihthianghlim ang? I thu ang zéla a awm dan véng thain.”
(Sam. 119:9)

Thuhmahruai

Tanlaia Mizorama mi thih chhan tam ber chu ruihhlo hi
ani. Thihna chauh ni lovin retheihna, piansualna leh thil
tha lo tam tak a thlen a, kan hmélma lian berte zinga mi
a lo ni ta. Chuvangin, kristianten ruihhlo hi kan hriat
chiana, kan malmak a, kan do a tal tak zet a ni.

1. Ruihhlo chu eng nge ni? Ruihhlo kan tih hian ruih

theih chi hrang hrang a huam a. A langsar zualte chu:-

1) Zu (Zu chi hrang hrang a awm)

2) Damdawi (drugs) chi hrang hrang hman dik loh

3) Zuk leh hmuam (meizial, kuva, sahdah, khaini,
tuibtdr leh thil dangte)

2. Ruihhlo that lohna: Ruihhlo tih chin hi a thatna
sawi tar a awm lo va, a that lohna hi sawi sén a ni lo
thung. A tlangpui chauh lo zir ila.

1) Nuntitawitu a ni: Nun a titawi a, hmeithai leh fahrah
a tipung a, sualna chi hrang hrang a tipung a, tin
laia thalaite thihna thlentu tam ber a ni.

2) Hrisélna a tichhia: Thihna ém a thlen loh pawhin kan
hrisélna tichhe thei, natna chi hrang hrang (Cancer,
AIDS, lung, thisen zam, chaw kawng natna leh thluak
buaina) thlentu leh nun tihrehawmtu a ni.

Mi ang lova min siamtu a ni: Ruihlo hian thluak a
tibuai a, hriatna thazam a tihchhia a, mi ang lo leh
rilru kim lova min siamtu a ni. Tualthahna leh mahni
hial inthah duhna a thlen a, chu chu Pathian huat
zawng a ni.

Retheihna thlentu a ni: Kan taksa leh thlarauvin a
mamawh miah loh ruihhlo tih kan chin avanga tal
lova sum tam tak khawh ralna a ni a; rethei taka
min siamtu a ni.

Nun tiraltitu a ni: Ruihhlo hian thil sual chi hrang
hrang a hrin chhuah avang leh rukrik a tih tam
avangin nun a tiralmuang lo va, nun a tichép a ni.
Ram leh hnam mualphona a ni: Chanchin Thain ram
leh hnam hmasawnna a thlen a, min chawimawi laiin,
ruihhlovin kan hnam a timualpho leh ta mék. Eirtkna
leh thamna te, sual chi hrang hrang avanga
mualphona thlentirtu a ni.

Pathian ram luhna daltu a ni: Ruihhlo ngainat hi
khawvel ngainatna a ni a, khawvél thian nih chu
Pathian hmélma nihna a ni (Jakoba. 4:4). Mi tam
takin ruihhlo avangin rinna an pénsan a, an mit a
tihdel avangin Pathian an hmu thei lo va; hremhmun
lamah sualin a hruai mék a ni (I Pet. 5:8).

Engtin nge ruihhlo kan do ang?

Fimkhur leh nun uluk a tal: Hetianga mi tam tak an
tlan lai hian, “Nang erawh chu engkimah fimkhur
la,” (I Tim. 4:5) tiin Pathian thuin min fuih a ni.
Ruihhlo avanga harsatna tawk meékte hi ruihhlo
ngawlvei tum sa hauh lo leh chhiatpui inring lo
chunga ti tan deuh vek an ni. Ti chhin lo tara kan
invén fimkhura kan nun kan uluk a tal a ni.

2) Kohhran belh tlat a tha: Ruihhlo ti tam takte hi
tleirawl laia ti tan an ni. Thli fim tawk si lova chak
taka ngaihtuah hun lai a ni a, tn lai loh hlauhna a
lian a. KNP-a tel zak tawh, TKP-a tel ngam rih si lote
an ni tlangpui a; awlsam takin ruihhlo bawihah an
tlu [at mai thin. Chuvangin hetiang lai hunah hian
tih tak zeta Kohhran belh tlat hi a him a ni.

3) Thil tha tthhmuhtuah tan a tul: Mizote hi thil intihhmuh
thin kan ni. Kan incheina leh film en duhzawng te, kan
nunphung thlenga intihhmuh kan ni a. Ruihhlo pawh
hi kan intthhmuh mai mai a ni. Ruihhlo tel lo hian nun
hi nuam tak leh zahawm takin a hman theih tih leh
ruihhlo chin hi a Kristian lovin a Mizo lo a ni tih hi kan
thalaipuite kan tihhmuh a tal hlé.

Chu chu rawngbawl dan tha ber pawh a ni.
“Lehlama tangte zinga miin kan chungah thu tha lo réng
sawi tir an neth loh avanga an zah theth nan, engkimah
thil tha tih kawngah tihhmuhtuah intilang la, 1 zirtimaah
chuan i takzia te, i zahawmziate i thusawi dikzia sawisél
rual lohte chu tilang rawh.” (Tita 2:7&8) a tih ang hian
ruihhlo thinzia hi kan tihhmuh a tal a ni.

“I mihring lo ém mai!” kan tih thinte hi mihring an
ni z€l. Mahse mihring hi mihring dik taka inchher chhuak
tar chuan Pathian thu anga kan nun a pawimawh a.
Pathian min duh dan hre tarin Pathian leh Kohhran i bél
tlat zél ang u.

Zawhna:
1. Ruihhlo that lohna inzir atang khan point 3 tal han
sawi teh.

2. Engtin nge ruihhlo kan do ang?

ZIRLAI 30

KRISTIANTE LEH THILSIAMTE

Bible : Gen.1:29-31; Eph.1:10; Rom 8:18-22
Thuvawn : “Thil siam zawng zawngte chuan beisei
ém émin, Pathian fate lo lanna chu an nghdkhlel hlé
si.”(Rom 8:19).

Thuhmahruai

Kan chénna khawvél hi kum tinin a lum tial tial a, ramsa
leh sava mawi tak takte hmuh tir an awm ta meuh lo.
Hei hi mihringten thilsiam dangte kan en dan dik tawk
loh vang leh kan suat nasat ém vang a ni. Tinah phei
chuan harsatna min thlen mék a. Humhalh an mamawh
ta hlé mai. Mihringte hian mawh kan phur a ni tih
ringtuten kan hriat a tal a. He thu pawimawh tak hi
kan zirho dawn a ni.

Thilsiam kan tih hian lei leh vana thil awm,
Pathianin a siam zawng zawngte a huam a. Mihring,
ramsa leh thing leh mau zawng zawngte a huam a. Zau
zawk kan huamtir chuan leilung leh boruak thlengin a
huam vek a ni.

1. Thilsiamte tihchhiat avanga khawvél harsatna:

Mihring hmasawnna te, eizawnna leh kut hlei avangtein

thilsiam hi a chhe mék a. Hei hian khawvélah harsatna

a thlen mek a ni.

1) Kum tinin khawvéla thlai thar theihna ram tha tin
60,00,000 (Nuai sawmruk) hmun veél hi thlai chin
tlak lohna ram rovah a chang.

Sik leh sa a mumal lo va, ruah tui ei tlak lohvin a
bawlhhlawh tawh.

Thing leh mau kan tihchereu avangin khawveél
boruak a lum a, tui a harsa tial tial.

Ramsa leh sava an tlém tial tial a, chi (species) tam
tak an mang tawh.

Thil siamna (industry) thli avangin lui tui a
bawlhhlawh a, sangha leh tuia chéng tam tak an
boral meék.

2. Thilsiamte thlir dan chi hnih: Thilsiamte néna kan
inlaichinnaah hian mihringin ngaihdan lian tak pahnih
kan nei a. Chingte chu

1)

2)

Mihring laipuia indahna: Pathian thil siam zawng
zawng hi mihringte tana siam leh an mamawh
phuhrikna tar nia ngai an awm. Chung mite chuan,
“Chi tam tak thlaha lo pungin, leilung hi luah khat
ula, in thu thuin awmtir rawh u; tuifinriata sangha
chungah te, chungléng sava chungah te, thil nung
leia bawkvaka kal zawng zawng chungah te thu net
bawk rawh u,” (Gen. 1:28) a tih hi innghah nan an
hmang thin a. Thilsiam dangte Pathian kut chhuak
an nih leh an mawina leh hlutna an hmu thiam lo
va, an duh anga tihral leh tihchereu theihah an ngai.

Thilsiamte humhalh duhna: Thil siam dangte
humhalh duh an awm bawk a. Héng mite hian, “Tin,
LALPA Pathian chuan mihring chu a hruai a, Eden
huanah chuan a enkawl leh a véng tirin a dah ta a”
(Gen. 2:15) tih thu hi innghah nan an hmang ve
thung a. Mihringte hi Pathianin a thilsiam te an
thatna tira enkawltu leh véngtuah an ngai thung a.
Hei hi Bible min zirtir dan pawh a ni.

Kristianten thilsiamte kan thlir dan tir:
Chhingkhat kan ni: Lei leh vana thil awm zawng
zawng hi Pathian siam a ni a. Chuvangin thilsiam
zawng zawng hi bul thuhmun leh chhingkhat kan
ni. Kan chi (species) erawh a dang mai a ni.
Chhingkhat kan nih ang taka inngeih taka kan awm
khawm hi Pathian duh dan a ni.

Thilsiamte hi Pathian ta kan ni: Thilsiam zawng
zawng hi neitu thuhmun kan ni a, Pathian ta vek
kan ni. Pathian mithmuhah hlutna kan nei vek a,
“Pathianin a en a, tha a ti hle a,” (Gen. 1). Kan
mamawh bak kan tihchhiat leh kan tihlum thin hi
Pathian pawisawina a ni.

Thilsiam zawng zawng hi Pathian ropuina tarlangtu
kan ni: “Vante khian Pathian ropuizia a entir a,
boruak zau tak khian a kutchhuak chu a lantir thin”
(Sam. 19:1). Lei leh vana thil awm zawng zawngte hi
Pathianin a ropuizia tarlan nana a siamte kan ni a.
Intichhe tawn lova amah chawimawi tar kan ni a
(Sam148). Kan nih dan tar theuh kan nih hian
Pathian ropuizia a lang thin a ni.

Chhandamna hian thilsiam zawng zawngte min
huap: Nova hun laia mihring sualna avanga Pathianin
tuilét hmanga khawvél a silfai dawn khan, ramsate
chi boral a phal lova (Gen. 6-8). Isaian inlarna
hmanga Pathian chhandamna tlang a hmuhah
thilsiam dangte a hmu tel bawk (Isaia. 11:1-9).
Thilsiam dangte hian mihringte sualna avanga hrem
tuar ve leh an nih tGr ang ni pha ta lo an ni (Gen.
3:17). Pathianin thilsiam zawng zawngte chhiatna

bawih ata hi min chhan chhuah a duh a, amah nén
inrem taka min awmtir leh hi a duh a ni (Eph. 1:10;
Kol. 1:20).

Ringtute hi Pathian rilru tawmpuitute kan ni a
(Phil. 2:5) A thilsiamte a aiawha enkawl leh vénghim
tarin ropui bikin min siam a. Chuvangin thilsiam dangte
pawh hian chhiatna bawih ata chhan chhuak tarin
nghakhlel tak leh rim chungin min thlir mék a ni tih i
hre thar leh ang u.

Keini hring mi, thilsiam zinga hlu ber,
Pathian anpui ngeia siamten;
Kan duat thiam lo, Siamtu duh lai,
Kan tiral thin, nunrawng takin;

I sim ang u, naupang thaten,
Kan pék theih loh nun tihhlum hi,
Kan Pa duhzdawng a ni lo ve.

Zawhna:

1. Thilsiamte thlir dan thua ngaih dan 2 kha engte nge?

2. Kristianten thilsiamte kan thlir dan tarte kha han
sawi teh.

NI PAWIMAWH - 1

Timkau Pathianni
ISUA KRISTA CHU LAL A NI

Bible : Marka 11:1-11, 15-18.
Thuvawn : “Hosanna! Lalpa hminga lo kal chu fakin
awm rawh se, Ram lo thleng tur, kan Pa Davida ram

chu chawimawiin awm rawh se. Chungnung berah khian
Hosanna!” (Mk. 11:9&10).

Thuhmahruai

Mizote hian Kuat chi hrang hrang kan nei a. Engte nge
in hriat han sawi teh u. (Chapchar Kat, Mim Kuat, Pawl
Kut). Héng zingah hian vawiin thlenga kan hman lar
leh kan hriat lar ber chu “Chapchar Kat” hi a ni.
Juda-ho hian Mizo aiin Kut an ngah zawk a. Chung
zinga an ngaih pawimawh ber chu - “Kalhlén Kut” a
ni. He kat hi Aigupta bawih atanga Israelte an chhuah
hriatrengna Kt a ni a, an ngaisang ém ém a ni. Lal
Isua leh a zirtirte pawh Kalhlén Kat hmang turin,
Jerusalemah an kal ve a. Judaho kum 12 chin
chunglamte chu hmun hrang hrang atangin an kal
khawm thin a. Hemi kum pawh hian mi sing tam tak
an kal a ni.

1. Isua Jerusalem-ah a lut: [sua leh a zirtirte chu Kalhlén
Kut hmang tarin Jerusalem an pan a, Jerusalem thlen
hmain khaw pakhat, ‘Bethphage’ an tih chu a awm a.
Chu khaw kiang an thlen chuan Isuan a zirtir mi pahnih
a tir a. “In hma zawn khuaah sawn va kal ta ula, in luh
tirhin sabengtung no thlun, tuma la chuan ngai lohna
in va hmu ang a. Chu chu phelh ula, han kai rawh u.

Mi tupawhin, “Kha kha engah nge in tih?” an tih che u
chuan, “Lalpain a duh a ni; hetah a rawn dahtir leh
thuai ang e,’ ti ang che u,” a ti a. Isua sawi ang chuan,
zirtir pahnihte chuan an va ti a, sabengtung no chu an
rawn kai a. Isua chu a chungah a chuang ta a. He tih
hun lai hi chuan, car emaw thlawhtheihna emaw a la
awm ve lo va. Khawvél lalte chuan an zinna atan sakawr
an hmang thin. Lal Isua erawh chu sabengtung no
chungah a chuang tlat a ni. Lal ni mah se, a lalna chu
chapo nan a hmang ve duh lo va, inngaitlawm taka a
lalna chu lantir a tum zawk a ni.

2. Miten Isua an chawimawi: [sua chu sabengtung no
chunga chuangin Jerusalemah a It ta a. Mi tam takin
an lo hmuak a, an lo lawm a. Thenkhatin an puante
kawngah an phah a. Thenkhatin chhawlte satin an phah
bawk a. A hma lamah mi tam tak an kal a, mi tam takin
a hnungah an zui bawk a. Lal Isua chawimawi nan,
“Lalpa hminga lo kal chu fakin awm rawh se, ram lo
thleng tir kan Pa Davida ram chu chawimawiin awm
rawh se. Chungnung berah khian Hosanna!” tiin an au
dual dual a. ‘Hosanna’ tih chu ‘Tanah chhandam rawh
kan ngén a che, ’tihna a ni. Chu chu thupék leh ngenna
thu ni lovin, chawimawina tawngkam a ni.

Hemi ni atang hian mi tam takin, Isua chu Lal,
Messia a ni tih an rin phah ta a ni. Lalah an pawm a,
thenkhat erawh chuan Isua chu an thik a, an hua a;
tihhlum an duh a. Puithiamte leh Pharisai-hote phei
chuan an haw lehzual a, tihhlum dan tGr an dap a.
Isua hi inngaitlawm hle thin mah se, a tak takah chuan,
Van Lal Fapa, Lal Ropui ber a ni.

3. Isua Temple-ah a lit: [sua chu mipui tam takin an
chawimawi hnu chuan, Temple lam a pan ta a. Temple
leh a varanda te, a chhiingte a en vél thuai thuai a.
Temple varanda (hulhliap) vélah chuan inthawina tar
thil zuartute leh a leitute chu a hnawtchhuak a. Tangka
thlengtuho dawhkante leh thuro zuartute thutphahte
pawh a nam thltksak a. Chung mite chu huaisen takin
a hau va, “Ka in chu tawngtaina in an ti ang, nangni
erawh chuan suamhmangte ptkah in siam zawk hi,” a
ti a. Temple chu a tithianghlim ta a ni.

Tichuan, Isua chu Pathian biak in (Temple)-ah
chuan a awm a. Mitdel te, kebaiten an hriatin a hnénah
an lo kal a, a lo tidam hlawm a.

Vawiin, Isua Lal anih ang taka Jerusalemah ropui
taka a luh ni hian, “Isua Krista chu ka Lal ni,” tiin i
chawimawi ve thei ang em? Mi tam takin Lalah pawm
duh lo mah se, Isua chu Davida Lalthutthlenga la thu
tar leh roréltu Lalber a la ni dawn a ni.

Zawhnate:

1. Judate kut ropui ber kha eng kit nge? (Kalhlén Kut).

2. Isuan, biak in (Temple) hi, eng in nge an ti ang a tih
kha? (Tawngtaina In).

3. Isua hmuaktute kha engtin nge an au rual kha?

NI PAWIMAWH - I

Easter Sunday
ISUA A THO LEH

Bible : Matthaia 28 : 1-10
Thuvawn : Hetah a awm tawh lo ve, a sawi ang
ngeiin a thawhleh tawh kha, (Matt. 28 : 6a)

Thuhmahruai

Mitthi tho leh chanchin in hre tawh ngai em?
Khawvél hmun hrang hrangah pawh hian mitthi tho leh
chanchin eng emaw zat sawi tir a awm a. Keini
Mizoramah ngei pawh chutiang chu sawi tir an awm
tawh a ni. Mahse, chting mite chu chantuan atana nung
leh an ni ngai lo. Lal Isua erawh chu thihna hnehin
chatuan atan a nungleh a ni. Vawiin hi ‘Easter Sunday’
a ni a, keini Lal Isua ringtute, kristiante tan chuan ni
ropui tak a ni. A chhan chu Lal Isua thihna hneha a
thawhlehna ni champha a nih vang a ni. Easter Sunday-
ah hian hmun thenkhatah chuan urhsin takin hun an
hmang thin a, special programme-te siamin hlim takin
an hmang thin a ni. Hmun thenkhatah phei chuan
‘thawhlehna artui’ (easter egg) tiin artui chhum an keng
khawm a, chu chu an inpe tawn thin a ni.

1. Isua a thi: Pathian ni hmasa-ah khan Isua chu
chawimawia awmin ropui takin Jerusalemah a lat tih
kan zir a. Engtin nge an au kha in la hria em? ‘Hosanna’
tiin an au a nih kha. Khatia ropui taka Isua an
chawimawi kha amah itsiktute rilru a tina hle mai a,
tihhlum theih dan tar an ngaihtuah ta a. Tichuan, a
zirtirte zinga mi Juda Iskariota an tih chu pawisa pein

an tham a, ani chuan mantir a lo remti a, a rakin thu
an thlung ta a ni. An ruahman ang chuan thil engkim
an tihfel hnuah Isua chu Olive tlanga Gethsemane
huanah a tawngtai laiin an man ta a, dawtin sual
tinréngin an hék a, puithiamte leh lehkha ziaktute an
inthurual a, misualte thih danin kraws lérah an
khéngbet ta a ni. Lal Isua khan khawvél chhandam
nana lo kal a nih thu a sawi thin a. Sual ngaihdam
nan leh mite tlan nan a nun a hlan tar thute a sawi
thin a. A lo sawi lawk tawh ang ngeiin engkim a takin
a lo thleng ta a ni. Héng zawng zawng hi nang leh kei
sual bawiha tang mékte min tlan chhuah nan a lo tuar
a, a nunna a lo hlan ta a nih hi.

2. Isua ruang thlanah: A thih hnu chuan Isua ruangchu
a zirtirte'n an la thla a, thlan ker kuak, tumah an la zalh
ngailohnaah Judate inphtim dan angin an zalh a, a thlan
chu lung lian takin an chhin leh ta a ni. Héng hi Zirtawpni
tlaiah hmanhmawh takin an ti a, a tik chu Judate
Chawlhni (Sabbath) a nih vangin Ni tlak hma ngeia an
peih fel vek hman a ngai a ni. Tin, thlan chu véng tarin
puithiamte chuan sipai an dah a, a chhan chu a zirtirte
chuan Isua ruang chu an ru mai ang tih an hlau a ni.

3. Thlan ruak: Sabbath zawh tik, vawiin Pathianni
ang zing takah hian Mari Magdalini leh Mari, Jakoba
nute chu Isua thlan en tarin an kal a, rimtuite pawh
[sua ruanga hnawih tirin an keng tel bawk a. Isua chu
an hmangaih a, an ngaih ém avangin a thlanah hian an
kal a ni. Chutih lai tak mai chuan lir nasa takin a lo
nghing ta phut mai a; tin, van atangin vantirhkoh a lo
chhuk a, a silhfénte chu vir ang maia var a ni a, a hmél
pawh chu kawlphe ang mai a ni a. [sua thlan an chhinna
lung chu a rawn lum sawn ta mai a. Sipai thlan véngtute
leh Marite pahnih chuan an hlau hle mai a, sipaite phei



108 Baptisma Zirlai

chu an hlauh avangin thi ang dérin an tlu a ni. Vantirhkoh
chuan Mari te hnénah chuan, “Nangni chuan hlau suh
U, Isua, an khenbeha kha in zawng a nih chuan hetah a
awm tawh lo va, a sawi ang ngeiin a thawh leh tawh
kha, hei, a mutna pawh en rawh u,” a ti ta mai a.

Isua ngeiin, “Keimah hi thawhlehna leh nunna
chu ka ni,” tia a lo sawi tawh ang khan, thihna chelh
hlen rual loh a nih avangin thihna hnehin a tho leh ta a
ni. Tin, he a thawhlehna hian Pathian fapa a nihzia
chiang takin a lantir bawk a. Mari-te chu hlim tak leh
lawm ém émin zirtirte hrilh tarin an kal ta a. An kal lai
chuan Isua ngei chu an hnénah a rawn inlar a, anni
chu hlim takin a rawn bia a. Isua chuan Mari-te chu a
thlamuan a, hlau lo va, thlamuang taka awm tarin a
hrilh bawk a.

He I[sua thawhlehna zarah hian keini ringtute
pawhin beiseina duhawm tak kan lo nei ve a, kan taksa
hi thiin thlanah phimin awm mah sela, Isua angin kan
la tho leh ang a, chatuanin thi leh tawh lo tiirin kan nung
tawh dawn a ni. Chuvangin, Isua thawhlehna avangin
lawm ila, amah i chawimawi ang u. Lal Isua chu ringtute
tan chuan thawhlehna hmahruaitu a ni si a.

Zawhnate:

1. A zirtirte zinga mi Isua mantir remtitu kha tu nge ni?

2. Hmeichhia Isua thlana va kalte kha tute nge an
nih kha?

3. Judate C hawlhni kha eng nge ni a hming kha?

NI PAWIMAWH - III

Thlarau Thianghlim Thlen Ni
THLARAU THIANGHLIM LEH

A HNATHAWH
Bible : Sam 104:30; Matt.12:32
Thuvawn : “Tin, Pa ka dil ang a, ani chuan

Thlamuantu dang a pe ang che u, chatuana in hnéna
awm tirin;” (Johana 14:16).

Thuhmahruai

Thlarau Thianghlim chungchangah hian ngaihdan hrang
tam tak a awm thin a, ngun taka kan zir a tal a ni.
Pathian Lehkhabu atanga zir hi a fuh ber ang a, chu
aia hriatna dik min pe theitu a awm lo vang. Vawiinah
hian Thlarau Thianghlim leh a hnathawh thu Bible
atangin kan zirho dawn a ni.

1. Thlarau Thianghlim chu mi nung a ni: Thlarau
Thianghlim chu mi nung a ni a, Pathian a ni bawk. Pa
leh Fapa nén intluk renga sawi a ni (Joh.4:24; Tirh.5:3-
5). Isua hun laia Aramaic tawngah chuan Thlarau
Thianghlim sawi nan hmeichhe sawina (Faminine Gender)
hman a ni a; Johana erawh chuan Mipa sawina
(Masculine Gender) a hmang. Eng pawh ni se, héng
atang hian Thlarau Thianghlim chu thil eng emaw, rilru
khawihtu mai ni lovin Mi nung nihna (personality) a nei
ngei a ni tih a hriat theih. Bible atangin Mi nung a nih
tichiang theitu lo en ila.
1. Lal Isua Thlamuantu tiin a sawi a (Joh.14:16); chu
chuan tanpuitu, sawipuitu leh thurawn petu a kawk
a. Ringtute bula kal zél, Mi nung a ni.

2. Minung zia leh nihna a nei. Thu a sawi (Marka13:11),
a ko va, a ruat (Tirh.13:2; 20:28), a tir a (Tirh.8:29),
mite a tawngtaisak bawk (Rom 8:26).

3. A tihlungngaih theih a, a fiah theih a, a tihlamlét
theih bawk (Isaia 63:10; Eph.4:30; Tirh.5:9).

4. Pathian Lehkhabu ziaktute hnénah ziak tur a
hriattirin, a kawhhmubh (Tirh.28:25; I Pet.1:21).

2. Pathian pakhata Mi nung pathum zinga mi a ni:
Pathian thu chuan Pathian pakhat chauh a awm
thu leh chutah chuan mi nung pathum an awm thu
min hrilh a. Thlarau Thianghlim hi chting mi nung
pathum zinga pakhat a ni (Matt.28:19; II Kor.13:14).
Pa leh Fapa nén Pathian famkimnaa intluk vek leh
chanpual hrang hrang neia rem taka thawk ho an ni.

3. Thlarau Thianghlim hnathawh:

Thlarau Thianghlim chu mi nung a nih avangin
hna a thawk reng a. A hnathawh zawng zawng kan zir
hman lo vang a, a then lo zir ila.

1) Thil siam thuah: Lei leh van siam thuah hna a thawk
a (Gen.1:2; Joba 26:138&14), nunna petu a ni bawk
(Joh.6:63). Siamtu mai ni lovin, vawnghimtu (Isaia
40:7) leh siam thartu a ni (Sam104:30).

2) Ring loteah hna a thawk: Ring lotute hnénah an
sualzia leh an dinhmun hlauhawmzia a hriattir a,
sim tUrin a tanpui (Johanal6:8-11).

3) Pathian thuah: Pathian thu ziaktute hnénah ziak tar
a hriattirin a kawh hmuh (II Pet.1:20-21).

4) Isua Krista thuah: Isua Krista pian thuah thawktu
bul ber a ni a (Lukal:35), a kaihruaiin (Matt.4:1),
hriak a thih a (Tirh.10:38), a chawimawi bawk
(Johanal6:14).

5) Ringtute-ah: Ringtute hian Thlarau Thianghlim avang
chauhvin Isua hi Lalpa kan ti thei a (I Kor.12:3).
Ringtuteah hetiangin kawng hrang hrangin hna a
thawk bawk thin.

(a) A zirtir: Isua Krista hnathawh chhunzawmin, ringtute
zirtir leh kaihhruai hna a thawk thin (I Kor.2:10;
Eph.3:5).

(b) A hruai: Ringtute kawng dika kal tGrin a hruai thin
(Johanal6:13; Tirh.15:28).

(c) A thlamuan: Ringtuten harsatna an tawh leh an
mangan laiin a thlamuan a, a tanpui thin
(Johanal6:7; Rom 14:17).

(d) A tithianghlim: Lal Isua annaa thang lian tarin
ringtute thinlung thar leh thianghlim a pe a, a
tithianghlim bawk thin (Ezk.36:25-27; II Thes.2:13;
[ Pet.1:2).

(e) A tawngtaisakin a sawipui: Ringtute tana rim sawi
hleih theih lova tawngtaisaktu leh sawipuitu a ni (Rom
8:20).

Thlarau Thianghlim chu nunna min petu leh
Pathian faa min siamtu a ni a. Pathian duhzawnga kan
nun theih nan min tanpuiin, kan nun a nguiin min
pawl harh thin.

Zawhna:

1. Thlarau Thianghlim hi eng nge a nih?

2. Thlarau Thianghlim hnathawh in zirte kha point 3
han sawi teh.

3. Thlarau Thianghlimin ringtuteah engtin nge hna a
thawh?

NI PAWIMAWH - IV

Mission Pathianni
MARY SLESSOR CHANCHIN

Thuvawn: “Remna siamtute chu an eng a thawl e,
Pathian faa vuahin an la awm dawn si a,”
(Matthaia 5:9).

Thuhmahruai

Vawiin hi eng Pathianni nge ni kha? Mission Pathianni
ani ti rawh u? Vawiin chu hmeichhe missionary pakhat,
remna siam thintu, a hming Mary Slessor-i chanchin
kan zir dawn a ni. Mary Slessor-i chanchin hi tGinhma
in in hre tawh ngai em? A hre tawhte pawh khan ngun
takin ngaithla ula, chiang taka hriat in tum dawn nia.

1. Mary naupan lai chanchin: Mary Slessor-i hi Robert
Slessor-a fanu a ni a, Sap rama khawsa thin an ni.
Mary pa chu za in mi a ni a, a pawisa hlawh chhun
pawh zu manah a hmang zo zél mai thin a; chuvangin,
Mary-te chu an rethei ém ém mai a. A nu erawh chu
Pathian tih mi tak a ni a, chu chuan Mary-te unau nun
pawh a hruai tha hle a. Mary-te unau hi pasarih (7) lai
an ni a. An retheih ém avangin ei tar tha pawh an nei
lova; chuvangin, an hrisélna pawh a tha lo hle a ni.
Reiloté-ah Mary-te unau zinga a naupang lam pathumte
phei chu an thi ta mai a. Mary pawhin lehkha pawh a
zir zawm thei lo thuai a, kum 11 mi lek a nih lai atangin
thil siamna hmunpuiah hna thawkin a inhlawhfa ta a.
Zing dar 6 atangin tlai dar 6 thlengin hna a thawk thin
a, Pathianniah chauh an chawl thin. Mahse, Mary chu a
hlim thei ém ém a. A hnathawhnaah chuan Pathian
Lehkhabu a keng a, a hun awlah a chhiar thin a ni.

2. Missionary atan Mary a inpe: Mary chuan a lo nulat
hnu pawhin naupangho zinga awm hi nuam a ti ém ém
a, naupangho pawhin an nél hlé a. Sunday School
zirtirtuahte a tang a, kohhran rawngbawlnaah mi tangkai
tak a ni. Mary chuan naupang awm tha duh lo leh
Sunday School kai ngai lote a zawng chhuak a, a
remchan dan ang angin Pathian thute a hrilh thin a. Ni
khat chu Mary-te biak inah chuan missionary pakhat
hian Africa ramin missionary an mamawhzia a rawn sawi
a. Chu chu Mary’n a hriat chuan missionary-a kal ve a
duh ta tlat mai. A nu hnénah chuan missionary-a kal ve
a duh thu a hrilh ta a. A nuin missionary-a kal a duh
tih a han hriat chuan a hlim ém ém mai a. Tichuan,
missionary-a kal tir chuan Mary chu a inbuatsaih ta
nghal a. Kum khat chhting lai mai zirtirtu hna a zir
hnuah 1876 kumin Africa ramah Mary chu missionary
hna thawk tarin lawngin a chhuak ta a ni.

3. Mary, naupang hmangaihtu: Mary chu mi zaidam
tak leh hlim thei tak a nih avangin a zirtir naupangho
pawhin a ngaina hle a. Naupangho chu a duat theih ém
avangin, “Naupang hmangaihtu” tiin an ko hial a ni. In
hrang hrangahte 1éng kualin Pathian thu leh thil dang
dangte a zirtirin a hrilh thin a. Damlo a hmuhte hian
damdawi a pe a, a tawngtaisak nghal zél thin a. Mary
felzia chu lal pakhat Okona’n a lo hriat chuan amah
tlawh tarin a sawm ta a. Okona awmna khua Mary’n a
va thlen chuan naupang tam tak an rawn tlan khawm
a, Sap an la hmuh ngai loh avangin mak an ti hlé a,
thenkhat phei chuan mihring a nih an ring lo va, an
khawih a, an sik v€l a ni. Chutianga an tih pawhin
Mary chuan a lo nuih mai a. Naupangho chu a inkhawm
pui a, Isua chanchin hrilhin hlate a zirtir thin a. Mary

chuan hmeichhe naupangho chu la phiarte leh kawr
thui dante a zirtir thin a. Mi sual, an lal thu awih lo an
hrem thinte pawh chu ngaihdamte a dilsak a, lal chuan
Mary avangin chiing mi sualho chu a chhuah ta nghe
nghe a ni.

4. A thim lam panin Mary Slessor: Mary chuan miin an
la tlawh pawh loh, Pathian la hre lo leh mi hlauhawm
pui pui awmna lama kal z€l a duh a. Missionary tam
tak, chungho awmnaa luh tuma kal an lo hlawhchham
tawhna hmun ngeiah chuan Mary chuan kal ngei tal a
ti tlat mai a. Chiingho zinga va kal a, an hnéna Pathian
thu, Isua chanchin va sawi chu tul a tih ém avangin,
Pathian hnénah a tawngtai fo va, kaltir ngei tarin a dil
thin a ni.

Vawi khat chu lal sual deuh khuaah Mary chu a
kal a, chu lalin Mary a han hmuh chuan sipaite hruai
lova amah maia kal a nih avang chuan a ringhlel lo va,
tha takin a awmtir a. Mary chu an lal fanu Eme-i nén
chuan an inkawm ngeih ta hle mai a, lal pawh chuan a
awm reng chu a phal ta a. Mahse, Mary chuan Pathian
thu la hre lo khaw dangahte pawh kal zél a duh a.
Pathianin a awmpui tlat avangin Mary chu an lo lawm
z€l mai a. Mary chuan sikulte a din a, damdawite a sem
pah reng bawk a. Itu khuaah phei chuan Mission Board-
in Mary hming chawiin damdawi in ropui tak, “Mary
Slessor Damdawi In” an din hial a ni.

5. Remna siamtu Mary: Africa rama lal hrang hrangte
chu an indovin an inthat chiam chiam thin a. Mary chuan
an indo thin chu pawi a ti ém ém a ni. Vawi khat pawh
indo tarin mipaho chu ramhnuaia an kal sung sung
mai hi Mary chuan a hmu a. Theihtawpin a im a, indo



Baptisma Zirlai 115

lo tarin a thlém zél a. Indo an tumna hmun a zu thlen
chuan ral bei tara lalin thu a pék hun nghakin an lo
inep tuar mai a. Mary chu, “Mi a4 angin awm suh u,
Pathianin indo a phal lo,” tiin a au tuar tuar mai a. Lal
pahnihte an inrem theih nan Pathian hnénah a tawngtai
a, anmahni be tirin a tlan kual zak zak mai a. Pathianin
a tawngtaina chu a chhang nghal a, indo tumte chu an
lo inrem leh thei ta a ni. A hauisen hle mai. A thawk
ropui hle a ni.

6. Mary chu lal leh lal indo tira inep tawhte inkara
remna siamtu a nih avangin British sawrkar pawh a
chungah a lawm hle mai a, Governor atan a ruat ta hial
a ni. Mary chu a fel ém avang leh mi zawng zawng ang
khat veka en a, a hmangaih tlat avangin, ‘Naupang
hmangaihtu’ tih chauh ni lovin, “Mi zawng zawng Nu’
tiin an ko ta hial a ni.

Nangni pawh, thian leh thian inkarah te, mi dang
néna in inkarahte in hriat thiam lohna emaw intih thiam
lohna a lo awmin, insual leh inhauva tlak mai lovin,
inrempui in tum hram thin tar a ni. Mi dang inti thiam
lo leh inhau in hmuh chang pawhin, an insual a, an in-
tihnat hma ngeiin thelha an lo inrem theih nan tanpui
tum tlat tar a ni.

Zawhnate:

1. Mary-te unau kha eng zat nge an nih?

2. A ram tlawh tira Mary sawmtu lal kha tu nge a
hming?

Khawi khuaah nge Mary hminga damdawi in an sak?
Mary an koh thin dan pahnihte kha engte nge?

5. Lal fanu, Mary thian kha tu nge a hming?

> w

NI PAWIMAWH - V

Khawvél Sunday School Ni
SUNDAY SCHOOL PAWIMAWHNA

Bible : Sam 119:105-112 ; I Timothea 3:14-17
Thuvawn : I chunga thil ka tih sual loh nan I thu chu
ka thinlungah ka khawl khawm a (Sam 119:11).

Thuhmahruai

Sunday school-ah hian eng nge in zir thin? Pathian thu
a ni ti rawh u. Pathian thu hi nun dan tinréng min
kawhhmuhtu a ni a, mihringte tan hian a hlu ém ém a
ni. Chuvangin, Sunday School-ah hian kan zir thin a
ni. Vawiin hian Sunday School pawimawhna kan zir
dawn a, ngun takin ngaithla ang che u.

1. Evangelism Centre a ni:

Kan missionary hmasa berte zinga pakhat ‘Pu Buanga’
khan Sunday School hi a ngai pawimawh ém ém a.
Kohhran din tawhnaah chuan Sunday School nei tarin
a hrilh zél a. Chutiang taka a ngaih pawimawhna chu
Sawrkar hotute hnénah pawh a hrilh a. Sunday School
zirtirtute chu kuli awltir tirin a ngensak bawk a, Sawrkar
hotute pawhin Pu Buanga thusawi chu an ngai
pawimawh ve ta hle a. Tichuan, Sawrkar chuan Pu
Buanga ngenna angin Sunday School zirtirtute chu kuli
awlna an pe a ni.

A tirah phei chuan Sunday School-ah hian ziak
leh chhiarte pawh an zir a. Chutiang chu a nih avangin
Kristian lote pawh an lo kal ve thin a. Ziak leh chhiarte
an lo zirtir a, chhandamna leh Pathian Thu dangte pawh

an lo zirtir bawk a. Sunday School chu mi tam takin
pian tharna hmun atan an lo hmang ta a ni. Tan thlengin
Sunday School hi mi bote Krista hnéna hruaina hmun
‘Evangelism Centre’ atana hman a la ni reng a ni.

2. Pathian thu mumal taka zirna a ni:

Tanlai khawvél hi zirna khawvél a nih angin thil tam tak
kan zir a (School kal zawng ban phar ru), engkim mai hi
thiam tar chuan zir a ngai a ni. Pathian Thu pawh hi hre
chiang tir chuan zir a ngai a ni. Keiniho (KNP) hi chu
Pathian Thu zirna hmun (Theological college)-ahte kan la
zir ve thei lo va, (B.A passed a ngai a) Sunday School-ah
hian Pathianin zirtirtu tha tak tak a pe che u a. A duh
apiang tan Pathian Thu mumal taka zir tirin Sunday
School kan nei a. Admission fee leh tuition fee pawh a
ngai ve lo va. Late fee a awm bawk lo va. Kum tawp dawn
thleng pawhin hming a la ziak theih reng a ni. In thiante
rawn sawm z€l ang che u.

3. Kohhran tihnghehna a ni: Kan Missionary-ten Sunday
School an lo ngai pawimawh ém ém a. Kohhran dinna
apiangah Sunday School ding z€l tarin an lo ti a.
Vawiin thleng hian Baptist kohhran chuan kan lo ngai
pawimawh ta ém ém a ni. Hetianga Sunday School
kan ngai pawimawh zél hian kohhran a tinghet a, a
tichak a ni. Naupang té kan nih atanga Sunday School
kan ngaih pawimawha kan kal thin chuan Pathian
Thu tam tak kan zir ang a, kan lo hre dawn a ni. Kan
nun a lo nghet ang a, kan lo puitlin hunah pawh
kohhran kan ngai pawimawh ang a, nuam kan ti zél
ang. Chuvangin Sunday School hi mi mal leh kohhran,
Pathian Thua kan thana, kan intihngheh z€lna atan a
pawimawh ém ém a ni.

4. Kohhran member vénhimna a ni: Kohhran din tirh
lai khan Sunday School hi kohhran enkawlna hmun tha
takah an lo hmang thin a. Vawiin thleng pawhin kan la
hmang zél a ni. Hmanlai atanga vawiin thleng hian
Pathian Thu zirna him tawk lo zirtirtu, thuhriltu an awm
thin a. Naupang zingah pawh mahni kohhran
chhuahsana pawl danga insawn an awm thin. Kohhran
atanga hming thai chhiate pawh an awm thin. Héng
mite hi a tam ber chu naupan lai atanga Sunday School
kal tha vak lo an ni thin. Beginner atanga Senior B
thlenga Sunday School ngai pawimawh mi chu kawng
an bo ngai lo va. Mahni awmna kohhranah rilru nghet
takin an awm a. An phak tawk rawngbawlnaah lawm
takin an thawk thin.

Keini pawhin Sunday School-a Pathian Thu zir hi
i ngai pawimawh ang u. Thiante pawh i sawm zél ang u.

Zawhnate:

1. Sunday School hi tute tana buatsaih nge?

2. Kohhran tihnghehna pawimawh tak kha eng nge ni?

3. Mi tinten mumal taka Pathian Thu kan zir theihna
hmun kha eng nge ni?



